
"ᖁᕕᐊᓱᒃᑐᖓ ᐊᑦᑕᕐᓇᖏᑦᑐᒦᒃᑲᒪ"  

ᑐᓴᐅᒪᑎᑦᓯᓂᕐᒧᑦ ᐸᕐᓇᐅᑎᑦ 

ᖃᓄᐃᒻᒪᖔᑦ 

ᐃᓚᒌᑦ ᐋᓐᓂᖅᑎᕆᖃᑦᑕᐅᑎᓂᖏᑦ ᐊᑲᐅᓐᖏᓕᐅᕈᑎᐅᒻᒪᕆᒃᐳᖅ ᐃᓄᐃᑦ ᓄᓇᒐᓐᓂ.  ᐱᓕᕆᔾᔪᑎᒃᓴᑦ 

ᓇᓗᓇᐃᖅᓯᔾᔪᑎᒃᓴᑦ ᐃᑲᔪᖅᓯᔾᔪᑕᐅᓂᐊᕐᒪᑕ ᑭᐅᔾᔪᑕᐅᓗᑎᒃ ᐱᑕᖃᐅᖏᒻᒪᑕ, ᑲᔪᓯᓕᖃᑦᑕᕐᒪᑦ 

ᐋᓐᓂᖅᑎᕆᖃᑦᑕᐅᑎᓂᖅᑕ ᓄᖅᑲᓐᖏᑎᓪᓗᒍ, ᐃᓄᐃᑦ ᐅᓄᖅᑐᑦ ᐱᓂᕐᓗᒃᑕᐅᓯᒪᔪᑦ ᐃᑲᔪᖅᑎᒃᓴᖃᕋᑎᒃ 

ᐱᔭᕆᐊᖃᖅᑕᕋᓗᐊᒥᖕᓂᒃ.  ᖃᐅᔨᓴᖅᑎᑦ ᑕᑯᒃᓴᐅᑎᑦᓰᓐᓇᖅᑐᑦ ᐃᓄᐃᑦ ᐊᕐᓇᐃᑦ ᐊᒻᒪ ᓱᕈᓯᑦ, 

ᐊᒃᑐᖅᑕᐅᓯᒪᓂᖅᐹᖑᕙᖕᒪᑕ ᐅᑭᐅᖅᑕᖅᑐᕐᒥᐅᑦ ᓄᓇᓕᖕᓐᓂ, ᑕᐃᒪᐃᒻᒪᑦ ᐱᓕᕐᓗᒃᑕᐅᓯᒪᖃᑦᑕᖅᑐᑦ.  

ᐅᓄᖅᑐᐃᖅᓱᓗᐊᕐᖢᓂ ᐱᓂᕐᓗᒃᑕᐅᑎᓪᓗᒋᑦ ᐅᖃᐅᑕᐅᖃᑦᑕᖏᒻᒪᑕ ᑕᐃᒪᐃᓕᐅᕆᔪᑦ ᐃᓄᑑᔾᔨᓗᐊᖃᑦᑕᖅᑐᑦ 

ᐋᓐᓂᐊᕈᑎᖃᖅᑎᓪᓗᒋᑦ ᐊᒻᒪ ᓂᓪᓕᐅᑎᒋᓇᒍ. 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑮᓇᐅᔭᓂᒃ ᑐᓂᔭᐅᓯᒪᔪᑦ ᓱᕈᓯᕐᓂᑦ ᐊᒻᒪ ᐃᓚᒌᓄᑦ ᐱᓕᕆᕝᕕᖓᓐᓂᑦ 

ᓄᓇᖃᖅᑳᖅᓯᖅᒪᔪᓄᑦ ᐊᒻᒪ ᐅᑭᐅᖅᑕᖅᑐᕐᒥᐅᓄᑦ ᐱᕙᓪᓕᐊᑎᑦᓯᔨᒃᑯᖏᓐᓂᑦ ᑲᓇᑕᒥ ᓴᓇᓂᐊᕐᒪᑕ ᑕᖅᑲᒃᑯᓂᖓ 

ᐅᔾᔨᕈᓱᓕᖅᑎᑦᓯᕚᓪᓕᕈᑎᒃᓴᓄᑦ ᑐᓴᖅᑎᑦᓯᒍᑎᓂᒃ ᐱᖃᓯᐅᑎᓪᓗᒍ ᐃᓄᐃᓴᒡᓕᒋᐊᖅᑕᐅᓂᐊᕐᒪᑕ ᐃᓄᐃᑦ ᓱᕈᓯᑦ 

ᐱᓂᕐᓗᑎᒃᑕᐅᕙᒃᑐᑦ ᐃᓚᒥᖕᓄᑦ.  ᑕᒪᑐᒧᖓ ᑐᓴᐅᒪᑎᑦᓯᓂᕐᒧᑦ ᐅᐸᓗᖓᐃᔭᐅᑎ ᓇᓗᓇᐃᖅᓯᓂᐊᖅᑐᖅ 

ᑐᕌᒐᒃᓴᖏᓐᓂᒃ, ᒪᓕᒐᖏᓐᓂᒃ ᐊᒻᒪ ᐱᐅᓯᐅᔪᓂᒃ ᐊᑐᖅᑕᐅᓂᐊᖅᑐᓂᒃ ᑕᖅᑲᒃᑯᓂᖓ ᑐᓴᐅᒪᑎᑦᓯᒐᓱᐊᓕᖅᑎᓪᓗᒋᑦ 

ᐊᒻᒪ ᑐᓂᐅᖅᑲᖅᑕᐅᓂᐊᑐᑦ ᑐᓴᒐᒃᓴᑦ. 

ᐃᓚᖓᑎᒍᑦ ᐱᓕᕆᔭᐅᓯᒪᓕᖅᑑᒐᓗᐊᖅ ᐃᓄᐃᑦ ᓄᓇᖓᑦ ᓴᓇᖁᓪᓗᒋᑦ ᐊᑑᑎᖃᖅᑐᒃ ᐊᒻᒪ ᐃᓄᖕᓄᑦ ᑐᕌᒐᔪᓂᒃ 

ᑭᐅᓯᔾᔪᑕᐅᓂᐊᖅᑐᓂᒃ ᐃᓚᒌᑦ ᐋᓐᓂᖅᑎᕆᖃᑦᑕᐅᑎᖃᑦᑕᕐᓂᖏᓐᓄᑦ ᐱᓗᐊᖅᑐᒥᒃ ᖁᓄᔪᕐᓂᐊᕐᓂᒃᑯᑦ 

ᐊᑐᕐᓂᕐᓗᐃᓂᕐᒧᑦ.  ᐸᐅᒃᑑᑎᒃᑯᑦ ᐱᓕᕆᐊᖃᕈᒪᕗᑦ ᐱᓕᕆᔾᔪᑎᖃᓕᕐᓗᑎᒃ ᑐᓴᐅᒪᑎᑦᓯᓂᕐᒧᑦ ᐃᑲᔪᖅᓯᓂᐊᖅᑐᓂᒃ 

ᑐᑭᓯᕚᓪᓕᖅᑕᐅᖁᓪᓗᒋᑦ ᐃᓄᐃ ᓱᕈᓯᑦ ᐊᒻᒪ ᐃᓐᓇᐃᑦ ᓱᕈᓯᕐᓂᒃ ᖃᓂᒃᓴᖅᑐᑦ ᓇᓗᓇᐃᒃᑯᑕᐅᔪᓐᓇᖅᑐᓂᒃ 

ᐱᓂᕐᓗᒃᑕᐅᖃᑦᑕᓕᖏᒃᑲᓗᐊᕐᒪᖔᑕ ᓱᕈᓯᑦ, ᐊᒻᒪ ᖃᓄᖅ ᐱᓕᕆᔭᐅᔭᕆᐊᖃᕐᒪᖔᑦ ᐱᓂᕐᓗᒃᑕᐅᓯᒪᔪᒥᒃ 

ᓴᖅᑭᑦᑎᔪᖃᖅᑎᓪᓗᒍ. 

ᑐᓴᐅᒪᑎᑦᓯᕐᓂᕐᒧᑦ ᐸᕐᓇᐅᑎ ᐊᑐᖅᑕᐅᔪᒪᕗᖅ ᓴᖅᑭᑦᑎᓗᑎᒃ ᐊᑐᖅᑕᐅᔭᕆᐊᖃᖅᑐᑦ ᐊᖅᑯᑎᒃᓴᖓᓂᒃ 

ᐃᑲᔪᖅᑐᐃᖁᓪᓗᒋᑦ "ᖁᕕᐊᓱᒃᑐᖓ ᐊᑦᑕᕐᓇᖏᑦᑐᒦᒃᑲᒪ" ᑐᓴᐅᒪᑎᑦᓯᓂᕐᒧᑦ ᐊᒻᒪ ᓇᓛᒎᖅᑐᒃᑯᑦ ᐊᒃᑐᐃᓂᖃᖁᓪᓗᒍ 

ᐊᑐᖅᑕᐅᑦᑎᐊᕐᓗᓂ ᑐᕌᒐᒃᓴᖓ ᑐᓴᐅᒪᑎᑦᓯᓂᐅᑉ.  ᐸᕐᓇᐅᑎᐅᔪᖅ ᓇᓗᓇᐃᖅᓯᓯᒪᕗᖅ ᐅᖃᐅᑕᐅᓯᒪᔪᓂᒃ 

ᐊᑐᖅᑕᐅᔭᕆᐊᖃᖅᑐᓂᒃ ᒪᓕᒡᓗᒋᑦ ᐊᑐᐊᒐᒃᓴᐅᔪᑦ ᐃᖏᕐᕋᓂᖏᓐᓄᑦ ᓴᓇᓯᒪᓕᖅᑐᑦ ᐃᑲᔪᖅᑐᐃᔾᔪᑎᒃᓴᖏᓐᓂᒃ 

ᓯᕕᑭᑦᑐᒃᑯᑦ, ᐊᑯᓐᓂᖅᓱᖅᑐᒃᑯᑦ ᐊᒻᒪ ᓯᕕᑐᔪᒧᑦ ᑐᕌᒐᒃᓴᕆᔭᖏᑦ ᑕᒪᑐᒧᖓ ᐱᓕᕆᐊᒃᓴᐅᔪᒧᑦ. 

ᐃᓗᓕᓪᓗᐊᑕᖏᑦ "ᖁᕕᐊᓱᒃᑐᖓ ᑲᑉᐱᐊᓇᖏᑦᑐᒦᒃᑲᒪ" ᑐᓴᐅᒪᑎᑦᓯᕐᓂᒧᑦ ᐸᕐᓇᐅᑎᖏᑕ 

ᑕᐃᒪᓐᖓᑦ ᓴᖅᑭᑕᐅᓚᐅᖅᓯᒪᖕᒪᑕ, ᐸᐅᒃᑑᑎᒃᑯᑦ ᓴᓴᓕᓯᒪᓕᖅᑐᑦ ᐅᓄᖅᑐᒻᒪᕆᖕᓂᒃ ᑕᖅᑲᒃᑯᓄᖓ 

ᐅᔾᔨᕈᓱᓕᕈᑎᒃᓴᓂᒃ.  ᑕᐃᒪᐃᑦᑐᓂᒃ ᐱᓕᕆᐊᖃᕐᓂᖅ ᐱᒻᒪᕆᐅᖕᒪᑦ ᓯᕗᒧᐊᑦᑎᐊᖁᓪᓗᒋᑦ ᑕᒻᒪᖅᓯᒪᖏᑦᑐᑦ ᑐᓴᒐᒃᓴᑦ 

ᓴᓇᔭᐅᓂᕆᔭᖏᑦ, ᑭᓯᐊᓂᓕ ᐊᑑᑎᖃᕐᓂᖅᐹᖑᔪᑦ ᐱᐅᓯᐅᔪᑦ ᐊᒻᒪ ᐱᓕᕆᔾᔪᑎᐅᔪᑦ ᓴᓇᔭᐅᖃᑦᑕᖅᑐᑦ 

ᑐᓴᐅᒪᑎᑦᓯᔾᔪᑕᐅᓪᓗᑎᒃ ᑕᖅᑲᒃᑯᓄᖓ ᐱᕕᒃᓴᖏᑕ ᖃᖓᐅᓂᖓ ᓈᒻᒪᓈᖅᓯᒪᓪᓗᒍ.  ᐃᖅᑲᓇᐃᔭᖃᑎᖃᑦᑎᐊᕐᓗᑎᒃ 

ᖃᐅᔨᒪᔪᒻᒪᕆᖕᓂᒃ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂᒃ, ᓄᓇᓕᐅᔪᓂᒃ, ᐊᒻᒪ ᐱᓕᕆᖃᑎᒋᔭᖏᓐᓂᒃ 

ᐱᓕᕆᕝᕕᐅᔪᓂᒃ, ᐸᐅᒃᑑᑎᒃᑯᑦ ᓯᕗᒧᐊᒃᑎᑦᓯᓯᒪᑦᑎᐊᖅᑐᑦ ᑕᖅᑲᒃᑯᓂᖓ ᑐᓴᐅᒪᑎᑦᓯᓂᕐᒥᒃ ᐃᓄᐃᑦ ᓄᓇᖓᓐᓂ 

ᐱᔾᔪᑎᒋᔭᐅᔪᑦ ᐱᓪᓗᒋᑦ ᓱᕐᓗ ᐊᓴᐱᒃᓴᖅ ᐊᒻᒪᓗ ᐊᓴᐱᓕᕆᓂᕐᒧᑦ, ᓯᒡᒐᓕᐊᖅᑐᖃᑦᑕᕐᓂᕐᒧᑦ ᐊᒻᒪ ᐃᓚᒌᑦ 

ᐋᓐᓂᖅᑎᕆᖃᑦᑕᐅᑎᖃᑦᑕᕐᓂᖏᓐᓄᑦ.  ᑕᒪᑐᒥᖓ ᐱᓕᕆᓕᒪᓂᕆᔭᖏᑦ ᐊᑑᑎᖃᒻᒪᕆᒃᐳᖅ ᓴᓇᑎᓪᓗᒋᑦ 

ᐊᑐᖅᑕᐅᔪᓐᓇᖅᑐᓂᒃ, ᑐᕌᖓᓂᖃᓪᓚᕆᒃᑐᓂᒃ ᑐᓴᐅᒪᔾᔪᑎᒃᓴᓂᒃ ᐱᓕᕆᐊᖃᕐᓂᐊᖅᑐᓂᒃ ᐃᒃᐱᖕᓇᓗᐊᖅᑐᓂᒃ ᐊᒻᒪ 

ᐊᒃᓱᕈᕐᓇᖅᑐᓂᒃ ᐅᖃᐅᑕᐅᔭᕆᐊᓕᖕᓂᒃ. 

"ᖁᕕᐊᓱᒃᑐᖓ ᐊᑦᑕᕐᓇᖏᑦᑐᒦᒃᑲᒪ" ᑐᓴᐅᒪᑎᑦᓯᓂᐅᔪᑦ ᐋᓐᓂᖅᑎᕆᖃᑦᑕᐅᑎᑦᑕᐃᓕᕐᓂᕐᒧᑦ ᐸᕐᓇᐅᑎᐅᔪᖅ 

ᑐᕌᖓᓴᓪᓗᓂ ᑕᖅᑲᒃᑯᓂᖓ ᑐᓴᖅᑎᑦᓯᓂᕐᒥᒃ ᐅᓄᑲᓪᓚᒃᑐᓂᒃ ᐊᔾᔨᒌᖏᑦᑐᓂᒃ ᓱᕈᓯᑦ ᐃᓄᐃᑦ ᐱᓂᕐᓗᒃᑕᐅᖁᓇᒋᑦ 

ᐊᒻᒪ ᐱᖃᓯᐅᑎᓪᓗᒋᑦ ᑕᐃᒃᑯᐊ ᑕᑯᓐᓇᖃᑦᑕᖅᓯᒪᔪᑦ ᓱᕈᓯᐅᖃᑎᖏᓐᓂᒃ ᐱᓂᕐᓗᒃᑕᐅᑎᓪᓗᒋᑦ, ᓱᕈᓯᑦ 

ᖃᓄᐃᖏᑦᓯᐊᖁᓪᓗᒋᑦ ᑲᑉᐱᐊᓇᖏᑦᑐᒦᓪᓗᑎᒃ ᐊᓯᖏᓪᓗ.  ᐅᐸᓗᖓᐃᔭᐅᑎᐅᔪᖅ ᐃᔨᒋᓂᖅᓴᐅᓂᐊᖅᑐᖅ ᓴᓇᓂᕐᒥᒃ 

ᑐᓴᐅᒪᑎᑦᑎᔾᔪᑎᒃᓴᓂᒃ ᑎᑎᖅᑲᓂᒃ ᐊᑐᖅᑕᐅᓗᑎᒃ ᐱᐅᓂᖅᐹᖑᔪᑦ ᐱᐅᓯᔪᑦ, ᓇᓗᓇᐃᖅᑕᐅᓗᑎᒃ ᑐᓴᒐᒃᓴᐅᔪᑦ 

ᑐᓴᖅᑕᐅᔭᕆᐊᖃᖅᑐᑦ, ᐊᒻᒪ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑕ ᐊᑦᑕᕐᓇᖏᑦᑐᒃᑯᑦ ᐃᓄᐃᑦ ᓱᕈᓯᖁᑎᖏᑦ.  ᑐᕌᒐᒃᓴᖅ 

ᓯᕗᓪᓕᖅᐹᖅ ᑐᓴᐅᒪᑎᑦᓯᕐᓂᒧᑦ ᑕᖅᑲᒃᑯᐊ ᐅᔾᔨᕈᓱᓕᖅᑎᓪᓗᒋᑦ ᐃᓄᐃᑦ ᓄᓇᓕᖏᓐᓂ ᓱᕈᓯᕐᓂᐊᕐᓂᕐᒧᑦ 

ᖁᓄᔪᕐᓂᐊᕐᓂᒃᑯᑦ ᐊᑐᕐᓂᕐᓗᐃᑦᑕᐃᓕᓂᕐᒥᒃ.  "ᖁᕕᐊᓱᒃᑐᖓ ᐊᑦᑕᕐᓇᖏᑦᑐᒦᒃᑲᒪ" ᑐᓴᐅᒪᑎᑦᓯᔾᔪᑎᐅᔪᑦ, 

ᐃᓗᓕᕆᔭᖏᑦ ᑐᓐᖓᕕᒋᔭᐅᓂᐊᖅᑐᑦ ᑐᓴᐅᒪᑎᑦᓯᓂᕐᒧᑦ ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ. 

ᑐᕌᒐᒃᓴᖏᑦ "ᖁᕕᐊᓱᒃᑐᖓ ᐊᑦᑕᕐᓇᖏᑦᑐᒦᒃᑲᒪ" ᑐᓴᐅᒪᑎᑦᓯᓂᕐᒧᑦ ᐅᐸᓗᖓᐃᔭᐅᑎᑦ 

 ᑐᕌᒐᒃᓴᓪᓗᐊᑕᖓ ᐅᐸᓗᖓᐃᔭᐅᑎᑦ ᖃᐅᔨᕚᓪᓕᖁᓪᓗᒋᑦ ᐅᔾᔨᕈᓱᓕᖅᐹᓪᓕᕐᓗᑎᒃ ᐃᓄᐃᑦ ᓱᕈᓯᖏᑦ 

ᐃᓄᐃᑦ ᓄᓇᖓᓐᓂ ᓯᕈᓯᑦ ᖁᓄᔪᕐᓂᐊᖅᑕᐅᓂᖏᓐᓂᒃ, ᖃᐅᔨᒪᔾᔪᑎᒃᓴᖃᖁᓪᓗᒋᑦ ᐊᒻᒪ 

ᐃᑲᔪᖅᑐᐃᔾᔪᑎᒃᓴᖃᖁᓪᓗᒋᑦ ᐱᓂᕐᓗᒃᑕᐅᓯᒪᔪᓂᒃ.  ᐱᓗᐊᖅᑐᒥᒃ ᐃᓄᐃᑦ ᓱᕈᓯᖏᑦ ᐊᒻᒪ ᒪᒃᑯᒃᑐᑦ 

ᐃᒪᐃᑦᑐᓂᒃ ᐃᓕᒃᑲᔭᖅᑐᑦ: 

o ᐃᓄᑑᖏᓐᓂᖏᓐᓂᒃ. 

o ᐊᑐᕐᓂᓗᒃᑕᐅᓂᕆᓚᐅᖅᓯᒪᔭᖓᓐᓄᑦ ᐸᓯᔭᒃᓴᐅᖏᓐᓂᖏᓐᓂᒃ. 

o ᐱᔪᓐᓇᐅᑎᖃᕐᓂᖏᓐᓂᒃ ᑲᑉᐱᐊᓇᖏᑦᑐᒦᓐᓂᕐᒧᑦ. 

o ᑭᓇᑐᐃᓐᓇᖅ ᐊᑐᕐᓂᕐᓗᒃᑕᐅᔭᕆᐊᖃᖏᑦᑐᖅ. 

o ᐅᖃᕐᕕᒋᔪᓐᓇᖅᑕᖏᓐᓂᒃ ᐱᑕᖃᐅᖅᑐᖅ ᐱᓂᕐᓗᒃᑕᐅᓯᒪᓂᖓᑕ ᒥᒃᓵᓄᑦ. 

 ᖃᐅᔨᕚᓪᓕᖁᓪᓗᒋᑦ ᐃᓐᓇᐃᑦ (ᕿᑐᕐᖓᖃᖅᑎᐅᔪᑦ, ᐃᓕᓴᐃᔨᑦ, ᐋᓐᓂᐊᓯᐅᑎᑦ, ᐸᓖᓯᒃᑯᑦ, ᐃᓐᓇᐃᑦ 

ᐊᓯᖏᓪᓗ) ᖃᓄᖅ ᐱᓕᕆᖃᑎᖃᕆᐊᖃᕐᒪᖔᑕ ᐸᓖᓯᒃᑯᓐᓄᑦ ᐅᖃᐅᓯᖃᕐᓂᖅᐸᑕ ᖁᓄᔪᕐᓂᐊᖅᓯᒪᔪᒥᒃ 

ᐱᖃᓯᐅᑎᓪᓗᒋᑦ ᐅᑯᐊ: 

o ᖃᐅᔨᒪᔾᔪᑎᑦ ᓇᓗᓇᐃᖅᓯᔾᔪᑎᑦ ᓱᕈᓯᖅ ᖁᓄᔪᕐᓂᐊᖅᑕᐅᓂᒃᑯᑦ ᐱᓂᕐᓗᒃᑕᐅᓕᕐᒪᖔᑦ. 

o ᖃᓄᖅ ᐅᖃᕆᐊᒃᓴᖅ ᐊᒻᒪ ᖃᓄᐃᓕᐅᕆᐊᒃᓴᖅ ᓱᕈᓯᕐᒧᑦ ᐅᖃᐅᔾᔭᐅᒍᓂ 

ᖁᓄᔪᕐᓂᐊᖅᑕᐅᖃᑦᑕᕐᓂᐊᑕ ᒥᒃᓵᓄᑦ. 

o ᖃᓄᖅ ᐃᒻᒥᖕᓂᒃ ᐃᑲᔪᕈᓐᓇᕐᒪᖔᑕ ᐊᑐᕐᓗᑎᒃ ᓇᓕᒧᖏᓐᓄᑦ ᐃᓅᓯᓕᕆᔭᐅᖃᑦᑕᕐᓗᑎᒃ 

ᐃᑲᔪᖅᑐᐃᔾᔪᑎᒃᓴᓂᒃ ᐊᒥᒐᖅᓯᑎᓪᓗᒋᑦ ᐅᕝᕙᓗ ᐱᑕᖃᓐᖏᑎᓪᓗᒋᑦ. 

 ᐃᑲᔪᖅᑐᐃᖁᓪᓗᒋᑦ ᓄᓇᓕᖕᓂ, ᐊᒡᒍᖅᑐᖅᓯᒪᓂᕐᒥ, ᓄᓇᕗᒥ/ᑲᓇᑕᑉ ᐊᒡᒍᖅᑐᖅᓯᒪᓂᖏᓐᓂ 

ᐊᐅᓚᔾᔭᐃᒋᐊᕈᑎᒃᓴᓂᒃ ᐃᔨᒋᓂᖅᓴᐅᔪᓂᒃ ᖁᓄᔪᕐᓂᐊᖅᑕᐅᓯᒪᔪᓂᒃ ᐅᔾᔨᕈᓱᓕᕐᓂᕐᒧᑦ ᖃᐅᔨᒪᔾᔪᑎᒃᓴᓂᒃ, 

ᐊᒻᒪ ᐃᑲᔪᖅᑐᐃᔾᔪᑎᒃᓴᓂᒃ ᐱᓂᕐᓗᒃᑕᐅᕙᒃᑐᓄᑦ. 

 ᑐᑭᒧᐊᒃᑎᑦᓯᖁᓪᓗᒋᑦ ᑐᓴᐅᒪᑎᑦᓯᓂᕐᒧᑦ ᐱᓕᕆᔾᔪᑎᒃᓴᓂᒃ ᐊᑐᕐᓗᑎᒃ ᐊᒃᑐᖅᑕᐅᓯᒪᔪᓂᒃ ᐃᓄᐃᑦ ᒪᒃᑯᒃᑐᑦ 

ᐃᓐᓇᐃᓪᓗ ᑐᓴᐅᒪᑦᑎᐊᖁᓪᓗᒋᑦ. 

"ᖁᕕᐊᓱᒃᑐᖓ ᐊᑦᑕᕐᓇᖏᑦᑐᒦᒃᑲᒪ" ᑐᑭᒧᐊᒃᑎᑦᓯᓂᕐᒧᑦ ᒪᓕᒐᖏᑦ 

 ᐃᓘᓐᓇᖏᑦ ᓱᕈᓯᑦ ᐃᒃᐱᒍᓱᒍᓐᓇᕆᐊᖃᖅᑐᑦ ᑲᑉᐱᐊᓇᖏᑦᑐᒦᓐᓂᖏᓐᓂ ᐃᓚᒋᔭᖏᓐᓂ ᐊᒻᒪ ᓄᓇᓕᖏᑕ 

ᐃᓗᐊᓂ. 

   ᐸᐅᒃᑑᑎᒃᑯᑦ ᖁᕝᕙᓯᒃᑐᒃᑯᑦ ᓯᕗᓪᓕᐅᔾᔨᓯᒪᕗᑦ ᓴᓇᓂᕐᒧᑦ ᐱᓕᕆᔾᔪᑎᒃᓴᖏᓐᓂᒃ ᐃᓄᐃᑦ 

ᐃᓕᖅᑯᓯᖏᓐᓄᑦ ᐃᓕᖅᑭᒃᓯᒪᔪᓂᒃ ᐊᒻᒪ ᐱᖃᓯᐅᔾᔨᓯᒪᔪᓂᒃ ᐊᒻᒪᓗ ᐃᑲᔪᖅᓯᔪᓂᒃ ᐃᓄᐃ ᐃᓕᖅᑯᓯᖏᓐᓂᒃ, 

ᐅᖃᐅᓯᖏᓐᓂᒃ ᐊᒻᒪ ᐃᓅᓯᖏᓐᓂᒃ. 

 ᐸᐅᒃᑑᑎᒃᑯᑦ ᐃᓕᓴᖅᓯᔪᑦ ᐊᔾᔨᐅᖏᑦᑐᒃᑯᑦ ᐊᒃᑐᖅᑕᐅᔪᓐᓇᕐᓂᖃᕐᒪᑕ ᐃᓄᐃᑦ ᓱᕈᓯᖏᑦ ᐊᒻᒪ 

ᐱᖃᓯᐅᔾᔨᓯᒪᓪᓗᑎᒃ ᐅᓄᖅᑐᓂᒃ ᐊᔾᔨᒌᖏᑦᑐᓂᒃ ᐃᓅᓯᖏᓐᓂᒃ ᐊᒻᒪ ᐃᓕᖅᑯᓯᖏᓐᓄᑦ 

ᖃᓄᐃᓐᓂᕆᔭᖏᓐᓂᒃ. 

 ᑕᒪᑐᒧᖓ ᐱᔾᔪᑎᐅᔪᑦ ᐊᑐᕐᓂᕐᓗᐃᓂᕐᒧᑦ ᐊᑯᓂᐊᓗᒃ ᐊᑲᐅᓐᖏᓕᐅᕈᑕᐅᓕᕐᒪᑦ ᐃᓄᐃᑦ ᐃᓅᓯᖏᓐᓂ. 

ᐊᒃᓱᐊᓗᒡᓗ ᐃᒃᐱᖕᓇᕐᖢᑎᒃ ᐅ ᐅᓯᕆᔭᕆᐊᒃᓴᖅ ᐊᒻᒪ ᐃᓕᖅᑯᓯᕐᒥᒃ ᖃᐅᔨᒪᓂᖃᑦᑎᐊᕐᓂᐊᕐᓗᓂ 

ᐱᒻᒪᕆᐅᕗᖅ ᓴᓇᓂᐊᕐᓗᓂ ᐊᑐᖅᑕᐅᑦᑎᐊᕈᓐᓇᖅᑐᓂᒃ ᑐᓴᐅᒪᑎᑦᓯᓂᕐᒧᑦ ᐅᐸᓗᐃᔭᐅᑎᓂᒃ.  

 ᐃᓄᒃᑎᑐᑦ ᓱᓕ ᐊᑐᖅᑕᐅᓪᓚᕆᖕᒪᑦ ᐃᓄᐃᑦ ᐃᓕᖅᑯᓯᖓᓐᓂ ᐊᒻᒪ ᐃᑲᔪᖅᑕᐅᑦᑎᐊᕆᐊᓕᒃ 

ᑐᓴᐅᒪᑎᑦᑎᔾᔪᑎᒃᓴᓂ ᐃᓘᓐᓇᖏᓐᓂ ᐱᓕᕆᔭᐅᔪᓂ ᐊᔪᕐᓇᖏᑦᑕᕌᖓᑦ. 

 ᐃᓄᐃᑦ ᓄᓇᓕᖏᑦ ᖃᐅᔨᒪᓂᖃᖅᑐᓂᒃ ᐃᓄᖃᕐᒪᑕ ᐊᒻᒪ ᐱᓕᕆᔪᓐᓇᑦᑎᐊᖅᑐᓂᒃ ᐱᒻᒪᕆᐅᔪᑎᒍᑦ 

ᐃᓚᒋᔭᐅᔪᑦ ᐃᓗᐊᓂ ᑐᓴᐅᒪᑎᑦᓯᕐᓂᕐᒧᑦ ᐅᐸᓗᖓᐃᔭᐅᑎᑦ ᐃᓗᓕᖏᓐᓂ. 

 ᐸᐅᒃᑑᑎᒃᑯᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᖃᓂᒋᓗᒋᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂᒃ ᐊᒻᒪ 

ᐱᓕᕆᖃᑎᒋᔭᖏᓐᓂᒃ ᐱᓕᕆᕝᕕᐅᔪᓂᒃ ᓯᕗᒧᐊᑦᑎᐊᖁᓪᓗᒍ ᓴᓇᔭᐅᓕᖅᑎᓪᓗᒋᑦ ᐊᒻᒪ 

ᑐᓂᐅᖅᑲᖅᑕᐅᓕᖅᑎᓪᓗᒋᑦ ᐊᑑᑎᖃᖅᑐᑦ, ᓇᓕᖅᑯᑦᑎᓯᒪᔪᑦ, ᐊᒻᒪ ᐊᑐᖅᑕᐅᔪᓐᓇᖅᑐᑦ ᑐᓴᒐᒃᓴᑦ 

ᑐᕌᕋᓱᐊᖅᑕᖏᓐᓄᑦ. 

ᑐᕌᕐᕕᐅᔪᑦ ᑐᓴᖅᑎᑕᐅᒐᓯᐊᖅᑐᑦ 

ᑐᕌᕐᕕᐅᔪᑦ ᑐᓴᖅᑎᑕᐅᒐᓱᐊᖅᑐᑦ ᑖᒃᑯᓂᖓ "ᖁᕕᐊᓱᒃᑐᖓ ᐊᑦᑕᕐᓇᖏᑦᑐᒦᒃᑲᒪ" ᑐᓴᐅᒪᑎᑦᓯᔾᔪᑎᓄᑦ ᐃᓄᐃᑦ 

ᓱᕈᓯᖏᑦ ᐊᒻᒪ ᐃᓐᓇᐅᔪᑦ ᖃᓂᒃᓴᕐᓂᖅᐹᖑᔪᑦ ᓱᕈᓯᕐᓂᒃ ᐱᖃᓯᐅᑎᓪᓗᒋᑦ, ᐊᖓᔪᖅᑳᑦ, ᐃᓚᒋᔭᐅᔪᑦ, ᐃᓕᓴᐃᔨᑦ ᐊᒻᒪ 

ᐊᓯᖏᑦ ᐃᓄᐃᑦ ᓄᓇᓕᖏᑦ ᐊᒻᒪ ᐃᖅᑲᓇᐃᔭᖅᑎᐅᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒥ ᐃᓄᐃᑦ ᓄᓇᖏᓐᓂ ᐊᒻᒪ 

ᓄᓇᓕᒡᔪᐊᓂ.  ᓂᕆᐅᒋᔭᐅᔪᑦ ᐃᑲᔪᕐᓂᖃᕐᓂᐊᖅᑐᒋᔭᐅᓪᓗᑎᒃ ᑐᕌᕐᕕᐅᔪᓄᑦ ᑐᓴᖅᑎᑕᐅᒐᓱᐊᖅᑐᓄᑦ 

ᖃᐅᔨᒋᐊᖅᑎᑦᓯᓂᐊᕐᒪᑕ ᑭᓱᑦ ᐊᑐᕐᓂᕐᓗᐃᓂᕋᖅᑕᐅᒃᒪᖔᑕ, ᖃᓄᕐᓗ ᓱᕈᓯᑦ ᐊᑐᕐᓂᕐᓗᒃᑕᐅᓂᕐᒧᑦ 

ᓇᓗᓇᐃᖅᓯᔾᔪᑎᖃᕈᓐᓇᕐᒪᖔᑕ, ᐊᒻᒪ ᖃᓄᖅ ᑎᓕᐅᖅᑕᐅᔪᓐᓇᕐᒪᖔᑕ ᐅᖃᖃᑎᖃᖁᓪᓗᒋᑦ 

ᑕᑎᒋᔪᓐᓇᑦᑎᐊᖅᑕᖓᓂᒃ ᐃᓐᓇᕐᒥᒃ.  ᐃᓚᒋᓪᓗᒍ, ᑐᕌᕐᕕᐅᔪᑦ ᑐᓴᐅᒪᑎᑕᐅᒐᓱᐊᖅᑐᑦ ᐃᓐᓇᐃᑦ ᑐᑭᓯᕚᓪᓕᕐᓂᐊᖅᑐᑦ 

ᖃᓄᖅ ᐃᑲᔪᖅᑐᐃᔪᓐᓇᕐᒪᖔᑕ ᓱᕈᓯᕐᒥᒃ ᐊᑐᕐᓂᕐᓗᒃᑕᐅᓯᒪᔪᒥᒃ, ᖃᓄᕐᓗ ᑎᓕᐅᖅᑕᐅᔪᓐᓇᕐᒪᖔᑕ 

ᐅᖃᓪᓚᐅᓯᕆᖁᓗᒍ, ᐊᒻᒪ ᐃᓕᓐᓂᐊᖁᓪᓗᒋᑦ ᐱᓕᕆᔾᔪᑎᒃᓴᓂᒃ ᐊᑐᐃᓐᓇᖅᑕᖃᕐᓂᖓᓂᒃ ᐃᑲᔪᖅᑐᐃᔾᔪᑎᓂᒃ 

ᐊᒃᑐᖅᑕᐅᓯᒪᓂᖓᓄᑦ ᐊᑐᕐᓂᕐᓗᒃᑕᐅᓂᒃᑯᑦ. 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ ᐊᒻᒪ ᐱᓕᕆᖃᑕᐅᔪᑦ 

ᐃᖅᑲᓇᐅᐃᔭᕐᓗᑎᒃ ᐊᖓᔪᖅᑳᖃᕐᓗᑎᒃ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂᒃ ᑲᑎᒪᔨᕋᓛᑦ ᖃᐅᔨᒪᓂᖃᒻᒪᕆᒡᓗᑎᒃ 

ᐃᓄᐃᑦ ᓄᓇᖓᓐᓂᒃ, ᐸᐅᒃᑑᑎᒃᑯᑦ ᓴᓇᓂᐊᖅᑐᑦ ᐱᓕᕆᔾᔪᑎᒃᓴᓂᒃ ᑐᕌᖓᔪᓂᒃ ᐃᑲᔪᖅᑐᐃᔾᔪᑎᕐᒃᓴᓂᒃ ᐊᒻᒪ 

ᑕᓯᐅᔾᔨᓯᔾᔪᑎᒃᓴᓂᒃ ᐃᓄᐃᑦ ᓱᕈᓯᖏᓐᓂᒃ ᐊᒻᒪ ᐃᓐᓇᕐᓂᒃ ᐱᓕᕆᐊᖃᖅᑎᓪᓗᒋᑦ ᐃᓚᒌᑦ 

ᐋᓐᓂᖅᑎᕆᖃᑦᑕᐅᑎᕙᖕᓂᖏᓐᓂᒃ. 

ᐸᐅᒃᑑᑎᒃᑯᑦ ᐊᑯᓂᐊᓗᒃ ᐃᖅᑲᓇᐃᔭᖃᑎᖃᖃᑦᑕᖅᓯᒪᓕᖅᑐᑦ ᓄᓇᓕᖕᓂᒃ ᐊᒻᒪ ᐱᓕᕆᖃᑎᖃᖃᑦᑕᕐᖢᑎᒃ 

ᐱᓕᕆᕝᕕᐅᔪᓂᒃ ᑐᕌᒐᒃᓴᕆᔭᐅᔪᑦ ᑲᔪᓯᑦᑎᐊᖁᓪᓗᒋᑦ. ᐱᓕᕆᖃᑎᒋᔭᐅᔪᓐᓇᖅᑐᓪᓗ ᑖᒃᑯᒥᓂᖓ 

ᐱᓕᕆᐊᖃᖅᑎᓪᓗᒋᑦ ᐅᑯᐊᖑᕗᑦ: 

 ᐃᓘᓐᓇᖏᑦ ᒐᕙᒪᒃᑯᑦ − ᑲᓇᑕᐅᑉ ᒐᕙᒪᒃᑯᖏᑦ, ᐅᑭᐅᖅᑕᖅᑐᕐᒥᐅᑦ ᒐᕙᒪᒃᑯᖏᑦ, ᑲᓇᑕᐅᑉ 

ᐊᒡᒍᖅᑐᖅᓯᒪᓂᐊᓂ ᒐᕙᒪᒃᑯᖏᑦ, ᓄᓇᓕᐅᔪᓂ ᒐᕙᒪᒃᑯᑦ 

 ᓄᓇᓕᖕᓂ ᓯᕗᓕᖅᑎᑦ 

 ᐱᔨᑦᓯᖅᑎᐅᔪᑦ ᓄᓇᓕᖕᓂ ᐊᒡᒍᖅᑐᖅᓯᒪᓂᕐᓂᓗ ᐊᑐᖅᑕᐅᔪ. 

 ᓯᕗᓂᒃᓴᖃᑦᑎᐊᓂᕐᒧᑦ ᐱᓕᕆᔾᔪᑎᓴᑦ − ᑮᓇᐅᔭᖅᑖᕐᕕᒃᓴᖅ ᒪᒃᑯᒃᑐᓄᑦ ᐅᑭᐅᖃᖅᑐᓄᑦ 0 - 18 

 ᐃᑲᔪᖅᑕᐅᕕᒃ ᐅᖄᓚᕕᑦ, ᑕᓚᕖᓴᒃᑯᑦ ᐃᓅᓕᓴᐅᑎᑦ, ᓱᕈᓯᑦ ᐃᑲᔪᖅᑕᐅᔪᒪᓗᑎᒃ ᐅᖄᓚᕕᐊᑦ, 

ᒪᒃᑯᒃᑐᓄᑦ ᐱᓕᕆᕝᕕᑦ 

 ᓄᓇᓕᖕᓂ, ᐊᒡᒍᖅᑐᖅᓯᒪᓂᕐᓂᓗ ᑲᓇᑕᒥᓗ ᐃᓄᐃᑦ ᑎᒥᖁᑎᖏᑦ 

 ᑲᑉᐱᐊᓇᖏᓐᓂᖅᓴᐅᓕᖁᓪᓗᒋᑦ ᓄᓇᓕᐅᔪᑦ ᐱᓕᕆᐊᖅ 

 ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

 ᐊᒡᕕᒃ ᑲᑐᔾᔨᖃᑎᒌᖏᑦ (ᐃᖃᓗᐃᑦ) 

 ᐊᕐᓇᐃᑦ ᕿᒫᕕᖓᑦ 

 ᐋᓐᓂᐊᖃᑦᑕᐃᓕᒪᔪᓕᕆᔨᒃᑯᑦ ᐊᒻᒪ ᒪᒥᓴᕐᕕᑦ 

 ᐸᓖᓯᒃᑯᑦ 

 ᐱᓕᕆᕝᕕᖓᑦ ᐅᑭᐅᖅᑕᖅᑐᕐᒥᐅᑦ ᐃᓚᒌᑦ, ᐃᓅᕕᖕᒥ ᒪᒃᑯᒃᑐᓄᑦ ᐅᐸᒐᖅ ᐊᒻᒪ ᐊᓯᖏᑦ ᓄᓇᓕᖕᓂ 

ᐱᓕᕆᕝᕕᐅᔪᑦ 

ᑐᕌᕐᕕᐅᔪᑦ ᑐᓴᒐᒃᓴᓄᑦ 

ᑐᓴᒐᒃᒃᓴᑦ ᐊᒻᒪ "ᑕᑯᒋᑦ" ᑐᓴᐅᒪᑎᑦᓯᒐᓱᐊᕐᓂᐅᔪᓂ ᐊᑐᖅᑕᐅᖏᓐᓇᕐᓂᐊᖅᑐᑦ ᖃᓄᑐᐃᓐᓇᖅ ᑐᓴᒐᒃᓴᐅᔪᓂ 

ᐱᓕᕆᐊᖃᖅᑎᓪᓗᒋᑦ ᐊᒻᒪ ᐃᔨᒋᓂᖅᓴᐅᓗᑎᒃ ᓱᕈᓯᑦ ᐱᔪᓐᓇᐅᑎᖏᓐᓂᒃ ᐊᑦᑕᕐᓇᖏᑦᑐᒥ 

ᑲᑉᐱᐊᓇᖏᑦᑐᒦᑦᑕᕆᐊᖃᕐᓂᖏᓐᓂᒃ.  ᑕᐃᒎᓯᕆᔭᐅᓂᐊᖅᑐᖅ "ᖁᕕᖓᓱᒃᐳᖓ ᑲᑉᐱᐊᓇᖏᑦᑐᒦᒃᑲᒪ".  ᑖᓐᓇ 

ᑕᖅᓴᖓ ᓇᓗᓇᐃᖅᓯᓯᒪᑦᑎᐊᕐᓗᓂ ᐊᒻᒪ ᐊᑐᕐᓗᓂᖏᑦ ᓴᓇᔭᐅᓯᒪᔪᑦ ᑐᓴᐅᒪᑎᑦᓯᔾᔪᑎᓂ ᑭᒡᒐᖅᑐᐃᓗᑎᒃ ᒪᕐᕉᖕᓂᒃ 

ᓱᕈᓯᖕᓂᒃ ᖁᕕᐊᓱᒃᑑᖕᓂᒃ ᑐᓴᐅᒪᑎᑦᓯᓂᕐᒧᑦ ᐸᕐᓇᐅᑎᑦ ᐅᖃᓕᒫᒐᑦ ᖄᖓᓂ. 

ᑐᓴᒐᒃᓴᐅᔪᑦ ᐱᖃᓯᐅᔾᔨᓯᑎᒪᓂᐊᖅᑐᑦ ᐸᕐᓇᐅᒃᑕᐅᓯᒪᔪᓂᒃ ᓯᕗᓂᒃᓴᒥ ᐱᓕᕆᐊᕆᔭᐅᓂᐊᕐᓗᑎᒃ ᐅᖃᐅᑕᐅᓗᑎᒃ 

ᓱᕈᓯᑦ ᑕᑯᓐᓇᖃᑦᑕᖅᓯᒪᔪᑦ ᐋᓐᓂᖅᑎᕆᖃᑦᑕᐅᑎᔪᓂᒃ, ᐃᒃᓯᓐᓇᖅᑕᐅᓯᒪᔪᓂᒃ ᐊᒻᒪ ᐊᓯᖏᓐᓂᕐᒃ.  ᐅᓄᑲᓪᓚᒃᑐᑦ 

ᐅᖃᓕᒫᒐᑦ ᐱᓕᕆᔾᔪᑎᒃᓴᑦ ᓴᓇᔭᐅᓂᐊᖅᑐᑦ ᐃᑲᔪᖅᑐᐃᓗᑎᒃ ᑕᒪᑐᒧᖓ ᐃᖅᑲᓇᐃᔭᖅᑕᐅᔪᒃᓴᒧᑦ ᓴᓇᔭᐅᖁᓪᓗᒍ 

ᑲᑉᐱᐊᓇᖏᑦᑐᒦᑎᑦᓯᓂᕐᒧᑦ ᐸᕐᓇᐅᑎᑦ ᓱᕈᕐᓄᑦ ᐊᑦᑕᕐᓇᖅᑐᒦᑦᑐᓄᑦ ᐊᒻᒪ ᓄᑖᓂᒃ ᐱᓕᕆᔾᔪᑎᒃᓴᖃᕐᓗᑎᒃ 

ᑭᐅᓯᔾᔪᑕᐅᓂᐊᖅᑐᑦ ᓴᓇᓗᑎᒃ ᐊᑦᑕᓇᔾᔭᐃᖅᓯᒪᓂᓕᕐᒧᑦ ᐱᔾᔪᑕᐅᔪᓂᒃ ᖃᕆᑕᐅᔭᒃᑯᑦ ᐊᑐᕐᓂᕐᓗᐃᖃᑦᑕᕐᓂᐅᑉ 

ᒥᒃᓵᓄᑦ ᐊᒻᒪ ᓱᕈᓯᐅᖃᑎᒥᖕᓂᒃ ᖃᓄᖓᓴᐃᖃᑦᑕᕐᓂᖏᓐᓄᑦ ᐱᑦᑎᐊᖏᓪᓗᑎᒃ ᐊᓯᖏᓐᓄᓪᓗ. 

ᐃᓄᖕᓄᑦ ᑐᕌᖓᔪᑦ ᐃᓱᒪᒃᓴᖅᓯᐅᕈᑎᒃᓴᑦ 

a) ᐅᖃᐅᓯᖅ ᐊᒻᒪ ᑐᓴᒐᒃᓴᑦ 

ᑐᓴᖅᑕᐅᑦᑎᐊᖁᓪᓗᒋᑦ  ᑐᓴᒐᒃᓴᑦ ᑐᑭᓯᔭᐅᑦᑎᐊᖁᓪᓗᒋᓪᓗ ᑐᕌᕐᕕᒋᔭᖏᓐᓄᑦ, ᐱᒻᒪᕆᐅᕗᖅ ᐅᖃᐅᓯᕐᓂᒃ 

ᑕᐃᒎᓯᖏᓐᓂᒡᓗ ᐊᑐᑦᑎᐊᕆᐊᖃᕐᒪᑕ.  ᑐᓴᒐᒃᓴᑦ ᐊᒻᒪ ᐱᓕᕆᔾᔪᑎᒃᓴᑦ ᑎᑎᕋᖅᓯᒪᔪᑦ ᑐᓴᐅᒪᑎᑦᑎᓂᕐᒧᑦ 

ᓴᓇᔭᐅᓂᐊᖅᑐᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ ᓄᓇᓕᐅᔪᑦ ᐅᖃᐅᓯᖏᑦ ᐃᓄᒃᑎᑐᑦ ᐊᑐᕐᓗᒋᑦ.  

ᓯᕗᒧᐊᑦᑎᐊᖅᓯᒪᔪᒥᒃ ᐅᐸᓗᖓᐃᔭᐅᑎᓕᐅᖅᓯᒪᕗᑦ ᐸᐅᒃᑑᑎᒃᑯᑦ ᑭᖑᓂᑦᑎᓐᓂ ᐃᖅᑲᓇᐃᔭᖃᑎᖃᕐᖢᑎᒃ 

ᐃᓕᓐᓂᐊᕐᕕᖕᓂᒃ/ᐃᓕᓐᓂᐊᖅᑐᓂᒡᓗ ᓴᓇᑎᓪᓗᒋᑦ ᑕᖅᑲᒃᑯᓄᖓ ᑐᓴᖅᑕᐅᔭᕆᐊᓕᖕᓂᒃ ᐊᑭᓐᓇᕐᒥᐅᑕᓂᒃ ᐊᒻᒪ 

ᐊᓯᖏᓐᓂᒃ ᑐᓴᒐᒃᓴᓂᒃ ᐱᒻᒪᕆᐅᔪᓂᒃ ᑎᒥᒧᑦ ᐱᔾᔪᑕᐅᕙᒃᑐᓂᒃ ᓱᕐᓗ ᐊᓴᐱᒃᓴᓂᒃ/ᐊᓴᐱᓂᒡᓗ.  ᐅᒃᑑᑎᒋᓗᒍ, 

ᑎᑎᕋᐅᔭᖅᓯᒪᓪᓗᑎᒃ ᐊᑭᓐᓇᕐᒥᐅᑕᑦ ᓴᓇᔭᐅᓯᒪᔪᑦ ᓱᕈᓯᕐᓄᑦ ᐃᓕᓐᓂᐊᖅᑐᓄᑦ ᐅᔾᔨᕈᓱᓕᖅᑎᑦᓯᒐᓱᐊᖅᑐᑦ 

ᐃᑲᔪᖅᓯᖁᓪᓗᒋᑦ ᑐᓴᖅᑭᑕᐅᒐᓱᐊᖅᑐᑦ "ᓇᖕᒥᓂᖃᕐᓗᑎᒃ" ᐱᓕᕆᐊᒃᓴᒃᒥ ᐱᓕᕆᖁᓪᓗᒋᑦ 

ᓯᕗᒧᐊᑦᑎᐊᕐᓂᖅᓴᐅᓂᐊᕐᒪᑦ ᑐᓴᐅᖅᑕᐅᔭᕆᐊᖃᖅᑐᑦ. 

 

b) ᐱᔨᑦᓯᖅᑎᐅᔪᑦ ᑭᐅᔭᕆᐊᖃᕐᓂᖏᑦ ᐅᓄᖅᓯᒋᐊᑐᐃᓐᓇᕆᐊᖃᕐᓂᖏᓐᓄᑦ ᓱᕈᓯᑦ ᖁᓄᔪᕐᓂᐊᖅᑕᐅᔪᑦ 

ᐅᖃᐅᑕᐅᖃᑦᑕᕐᓂᖏᑦ 

ᑐᓴᐅᒪᑎᑦᓯᓂᕐᒧᑦ ᐅᐸᓗᖓᐃᔭᐅᑎᑦ ᐃᓕᓴᖅᓯᓯᒪᕗᑦ ᐊᒥᒐᕐᓂᖏᓐᓂᒃ ᐱᔨᑦᓯᕈᑎᐅᔪᑦ ᓄᓇᓕᖕᓂ ᐱᓕᕆᔾᔪᑎᒃᓴᐅᔪᑦ 

ᓱᕈᓯᕐᒥᒃ ᖁᓄᔪᕐᓂᐊᖅᑕᐅᔪᖃᖅᑎᓪᓗᒍ ᑲᒪᔾᔪᑎᒃᓴᓂᒃ, ᐊᒻᒪ ᓄᓇᓕᖕᓂ ᐱᓕᕆᔾᔪᑎᒃᓴᑭᓐᓂᖏᓐᓂᒃ ᐊᒻᒪ 

ᐱᓕᕆᖃᑎᖃᕐᓗᑎᒃ ᐱᓕᕆᕝᕕᐅᔪᓂᒃ ᑐᓴᐅᒪᑎᑦᓯᓂᖅᓴᐅᔭᕆᐊᖃᓕᕐᒪᑕ ᑕᖅᑲᒃᑯᓂᖓ ᓯᕗᕐᖓᒍᑦ ᑐᓴᐅᒪᑎᑦᓯᓂᕐᒧᑦ 

ᐱᓕᕆᐊᖑᔪᖅ ᐱᒋᐊᖅᑕᐅᓚᐅᖏᓐᓂᖓᓂ. 

 

c) ᐃᓕᖅᑯᓯᕐᒥᒃ ᐊᑐᑦᑎᐊᕆᐊᖃᕐᓂᖏᑦ 

 

ᓄᓇᓕᖕᓂ/ᐃᓄᐃᑦ ᐃᓚᐅᓂᕆᔭᖏᑦ ᐱᒻᒪᕆᐅᓗᐊᓐᖑᐊᖅᐳᖅ ᐃᓄᖕᓂᒃ ᑐᓴᖅᑎᑦᓯᒐᓱᐊᖅᑎᓪᓗᒋᑦ.  ᑭᓯᐊᓂᓕ, 

ᐅᔾᔨᖅᓱᑦᑎᐊᕆᐊᖃᖅᐳᒍᑦ ᐃᓄᐃᑦ ᑐᑭᓯᓂᕐᓗᒃᑎᖁᓇᒋᑦ ᓱᕈᓯᕐᓂᒃ ᖁᓄᔪᕐᓂᐊᖃᑦᑕᕐᓂᖅ "ᐃᓄᖕᓄᑐᐊᖅ 

ᐊᑲᐅᓐᖏᓕᐅᕈᑎᐅᓂᖓᓂᒃ".  ᓱᕈᓯᑦ ᓄᓕᐊᕐᓂᒃᑯᑦ ᐱᓂᕐᓗᒃᑕᐅᖃᑦᑕᖅᑐᑦ ᓄᓇᕐᔪᐊᕐᒥ ᐃᓕᖅᑯᓯᖃᑎᒌᖏᑦᑐᓂ.  

ᐃᓄᐃᓪᓕ ᐊᔾᔨᒋᓐᖏᑕᖓᓂᒃ ᖃᓪᓗᓈᑦ ᐱᑐᐃᓐᓇᕆᐊᖃᖅᐳᑦ ᑕᒪᑐᒧᖓ ᑭᐅᑎᓪᓗᒋᑦ.  ᐅᒃᑐᑎᒋᓗᒍ, ᐃᓐᓇᐃᑦ 

ᑕᑯᓐᓇᖅᑕᐅᖕᒪᑕ ᓯᓚᑐᓂᖏᓐᓂᒃ ᐃᓄᐃᑦ ᓄᓇᓕᖕᓂ.  ᐅᔾᔨᖅᓱᑦᑎᐊᕆᐊᖃᕆᕗᑦ ᐃᓱᒪᒋᔭᐅᖁᓪᓗᒍ ᓱᕈᓯᒃᑯᕕᖕᒥ 

ᐃᓕᓐᓂᐊᕆᐊᖃᑦᑕᕐᓂᑰᖕᒪᑕ ᐃᓄᐃᑦ ᐅᓄᖅᑐᑦ.  ᐊᒻᒪᓗ ᐃᓕᖅᑯᓯᖏᑦ ᑐᓗᖅᑕᕈᑕᐅᑐᐃᓐᓇᕆᐊᖃᖅᐳᑦ 

ᐃᑲᔪᖅᑐᐃᒐᓱᐊᖅᑎᓪᓗᒋᑦ ᐱᓂᕐᓗᒃᑕᐅᓯᒪᔪᓂᒃ ᐅᕝᕙᓗ ᐃᓚᐅᓂᖅᓴᐅᖁᓪᓗᒋᑦ ᓱᕈᓯᕐᓂᐊᖅᑕᐅᔪᓂᒃ 

ᐱᑕᖃᑐᕕᓂᐅᓂᕋᐃᔪᖃᖅᑎᓪᓗᒍ.  ᐅᒃᑐᑎᒋᓗᒍ,  ᐃᓅᖃᑎᒥᖕᓄᑦ ᐊᒡᕕᐊᕈᒪᔪᐃᑦᑑᖕᒪᑕ ᑕᐃᒪᓐᓇ 

ᑐᓗᖅᑕᕈᑕᐅᔪᓐᓇᕐᒥᔪᖅ ᐃᑲᔪᖅᑕᐅᔪᒪᔾᔪᑎᒥᒃ ᕿᓂᕋᓱᐊᖅᑎᓪᓗᒋᑦ ᐊᐃᑉᐸᖏᓐᓂᑦ ᐋᓐᓂᖅᓯᖅᑕᐅᖃᑦᑕᖅᑎᓪᓗᒋᑦ.  

ᑐᑭᓯᒪᔭᐅᑦᑎᐊᕆᐊᓕᒃ ᐃᓕᖅᑯᓯᕐᒧᑦ ᐊᒻᒪ ᐃᓅᓯᕐᒧᑦ ᐱᔾᔪᑎᐅᔪᑦ ᐊᒻᒪ ᐱᒻᒪᕆᐅᕗᖅ ᓴᓇᑦᑎᐊᖁᓪᓗᒋᑦ ᓈᒻᒪᒃᑐᓂᒃ 

ᐊᑐᖅᑕᐅᔪᓐᓇᖅᑐᓂᒃ ᑐᓴᒐᒃᓴᐅᔪᓂᒃ. 

 

d) ᐊᒡᒍᖅᑐᖅᓯᒪᓂᕐᓂ ᐊᔾᔨᒌᖏᓐᓂᖏᑦ 

 

ᑐᓴᖅᑎᑦᓯᒐᓱᐊᕐᓂᕐᒧᑦ ᐱᓕᕆᐊᖑᔪᖅ ᐅᖄᓚᐅᑎᖃᖅᑎᑦᓯᒐᔪᖕᒪᑕ ᐊᑭᖃᖏᑦᑐᒥᒃ ᐊᒻᒪ ᖃᕆᑕᐅᔭᒃᑯᑦ ᑐᓴᕆᐊᕐᕕᖕᒥᒃ 

(ᓱᕈᓯᑦ ᐃᓕᓐᓂᐊᕐᕕᖕᒥ ᖃᕆᑕᐅᔭᖃᕐᒪᑕ) ᑐᓴᒐᒃᓴᒃᑲᓐᓂᕐᓂᒃ ᐱᔪᒪᒍᑎᒃ ᑐᓴᖅᑎᑦᓯᔪᓐᓇᖅᑐᑦ, ᐊᑐᐃᓐᓇᐅᓪᓗᑎᒡᓗ 

ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ.  ᐊᒡᒍᖅᑐᖅᓯᖅᒪᓂᕐᓂ ᐃᓄᐃᑦ ᓄᓇᒋᔭᖏᓐᓂ ᐊᒻᒪ ᑲᓇᑕᑉ ᐊᒡᒍᖅᑐᖅᓯᒪᓂᖓᓂ, 

ᐅᑭᐅᖅᑕᖅᑐᕐᒥᐅᓪᓗ ᒐᕙᒪᖏᓐᓂ, ᐊᑐᓂ ᓇᖕᒥᓂᖅ ᐱᓕᕆᔾᔪᑎᒃᓴᖃᕐᓗᑎᒃ.  

 

e) ᑐᑭᓯᓂᕐᓗᒃᑕᐅᑐᐃᓐᓇᕆᐊᖃᕐᓂᖏᑦ ᐊᒻᒪ ᐊᒃᑐᐃᓂᕐᓗᑐᐃᓐᓇᕆᐊᖃᕐᓂᖏᑦ 

 

ᐊᒃᓱᕈᖅᓯᒪᓂᖓᑦ ᓱᕈᓯᑦ ᖁᓄᔪᕐᓂᐊᖅᑕᐅᑎᓪᓗᒋᑦ ᓄᓇᓕᖕᓂ ᐊᖏᔫᓱᕆᔭᐅᕗᖅ.  ᐅᓄᖅᑐᑦ ᐃᓄᐃᑦ 

ᐊᑐᖅᓯᒪᔭᖏᓐᓂᒃ ᐱᓕᕆᐊᖃᕆᐊᖃᕐᒪᑕ ᐱᖏᓐᓂᕋᕐᓗᑎᒃ ᐃᓚᖏᑦ ᐅᕝᕙᓗ ᐃᒻᒥᓂᒃ ᐃᓅᓕᓴᕐᓗᑎᒃ (ᓱᕐᓗ 

ᐊᔪᓕᕈᑕᐅᕙᒃᑐᓂᒃ).  ᑕᖅᑲᒃᑯᐊ ᐃᓕᓐᓂᐊᖅᑎᑕᐅᓗᑎᒃ ᑐᓴᐅᒪᑎᑕᐅᔾᔪᑎᖏᓐᓄᑦ ᓴᖅᑭᑦᑎᔪᓐᓇᕐᒪᑕ 

ᐃᒃᐱᒋᔭᐅᔪᑐᖃᕐᓂᒃ ᐃᔨᖅᑕᐅᓯᒪᔪᓂᒃ ᓴᖅᑭᑦᑎᔪᓐᓇᕐᒪᑕ ᑕᐃᒪᓐᓇ ᐅᓄᖅᓯᒋᐊᑐᐃᓐᓇᕆᐊᖃᖅᐳᑦ ᐃᒻᒥᓂᒃ 

ᐃᓅᓯᕐᒥᖕᓂᒃ ᓇᑲᑎᕆᔪᑦ ᐊᑐᕐᓂᕐᓗᒃᑕᐅᓯᒪᔪᑦ ᐊᒻᒪ ᐊᑐᕐᓂᕐᓗᐃᓯᒪᔪᑦ.  ᑭᓯᐊᓂᓕ, ᑕᒪᕐᒥᒃ ᐱᓂᕐᓗᒃᑕᐅᓯᒪᔪᑦ ᐊᒻᒪ 

ᐊᑐᕐᓂᕐᓗᐃᔨᐅᔪᑦ ᐊᑦᑕᒃᓇᖅᑐᒦᓐᓂᖅᓴᐅᕗᑦ ᐃᒻᒥᓃᕐᓂᐊᓂᖓᓂᒃ ᖃᖓᑐᐃᓐᓇᒃᑯᑦ ᐅᖃᐅᑕᐅᖏᑉᐸᑕ 

ᖁᓄᔪᕐᓂᐊᕐᓂᒃᑯᑦ ᐱᓂᕐᓗᒃᑕᐅᖃᑦᑕᖅᓯᒪᓂᕕᓂᖓ, ᐃᒻᒪ ᐃᓕᔭᕆᔭᐅᓯᒪᓐᖏᑎᓪᓗᒋᑦ ᐊᒻᒪ ᒪᒥᓴᖅᓯᒪᓐᖏᑎᓪᓗᒋᑦ.  

ᐃᓚᖏᑦ ᐊᑐᕐᓂᕐᓗᐃᔨᐅᔪᑦ ᕿᑐᕐᖓᖃᖅᐳᑦ ᐊᖓᔪᖅᑳᕆᔭᐅᓪᓗᑎᒃ, ᐃᓕᓴᐃᔨᐅᓪᓗᑎᒃ, ᐊᒻᒪ 

ᐃᖅᑲᓇᐃᔭᖅᑎᐅᓪᓗᑎᒃ.  ᑭᐅᓂᖅ ᐊᑐᕐᓂᕐᓗᐃᓂᕐᒧᑦ ᓄᓇᓕᖕᓂ ᒥᑭᓐᓂᖅᓴᓂ ᐅᖓᓯᒃᑐᒥ 

ᐊᒃᓱᕈᕐᓇᓗᐊᒃᑲᓐᓂᖃᑦᑕᕐᒪᑦ ᑕᐃᒃᑯᐊ ᐊᑐᕐᓂᕐᓗᐃᔨᑦ ᐊᒻᒪ ᐱᓂᕐᓗᒃᑕᐅᓯᒪᔪᑦ ᑕᑯᖃᑦᑕᐅᑎᖃᑦᑕᕐᒪᑕ.  ᑭᓯᐊᓂᓕ, 

ᐱᑕᖃᖏᑉᐸᑦ ᐅᔾᔨᕈᓱᓕᖅᑎᑦᓯᓂᕐᒧᑦ ᑐᓴᐅᒪᑎᑦᓯᓂᐅᔪᖅ ᐃᔨᖅᓯᓯᒪᕗᖅ ᐊᑐᕐᓂᕐᓗᒃᕙᒃᑐᓂᒃ ᐊᒻᒪ ᑲᔪᓯᑎᑦᑎᓪᓗᓂ 

ᑕᐃᒪᐃᓕᐅᖅᑐᓂᒃ. 

 

ᓴᖅᑭᑦᑐᓐᓇᕐᒥᔪᑦ ᑕᕝᕙᓐᖓᑦ ᑐᓴᐅᒪᑎᑦᓯᒐᓱᐊᕐᓂᕐᒥᑦ, ᐊᑭᕋᖅᑐᖅᑕᐅᓂᖅ, ᐅᖃᐅᑕᐅᕈᓘᔭᕐᓂᖏᑦ ᑕᐃᒃᑯᐊ 

ᓴᖅᑭᑕᐅᔪᑦ ᐱᓂᕐᓗᐃᖃᑦᑕᓚᐅᖅᓯᒪᓂᖏᓐᓂᒃ, ᐊᔾᔨᒋᑲᓴᒡᓗᓂᒋᑦ ᑕᐃᒪᐃᓕᐅᖅᑕᐅᖃᑦᑕᖅᑐᕕᓂᐅᔪᑦ. ᐃ ᓚᖏᑦ 

ᐃᓄᐃᑦ ᐅᖃᖃᑦᑕᖅᑐᑦ ᐅᓄᕐᓂᖏᑦ ᐅᕝᕙᓗ ᓱᕈᓯᕐᓂᒃ ᓄᓕᐊᕐᓂᒃᑯᑦ ᐊᑐᕐᓂᕐᓗᐃᓂᖅ ᐱᔭᐅᓗᐊᖅᑐᐊᓘᓕᕐᓂᖓᓂᒃ, 

ᐅᕝᕙᓗ ᐊᑭᕋᖅᑐᐃᓗᑎᒃ ᐅᖃᐅᑕᐅᓯᒪᔪᒥᒃ ᑕᐃᒪᐃᑦᑑᖏᓐᓂᕋᐃᓗᑎᒃ ᓴᒡᓗᓂᕋᐃᓗᑎᒃ.  ᑕᐃᒪᐃᖃᑦᑕᓕᕇᕐᒪᑦ, 

ᑭᓯᐊᓂᓕ ᐅᔾᔨᕈᓱᒃᑎᑦᓯᓂᒃᑯᑦ ᑐᓴᐅᒪᑎᑦᓯᓂᖅ ᐊᑐᕐᓗᒍ ᓴᓇᕐᕈᑎᑖᖅᑎᑦᓯᔪᓐᓇᖅᐳᖅ ᑭᐅᔪᓐᓇᕐᓂᐊᕐᒪᑕ 

ᑕᐃᒪᐃᑦᑐᓄᑦ ᐅᖃᐅᑕᐅᔪᓄᑦ. 

ᓱᕈᓯᑦ ᐃᓱᒪᒋᔭᒥᖕᓂᒃ ᑕᐅᑐᓐᖑᐊᖅᑕᒥᖕᓂᒡᓗ ᐊᑐᒐᔪᖕᒪᑕ ᐊᒻᒪ ᐅᖃᐅᓯᕐᓂᒃ ᑐᓴᕆᐅᖅᑕᖏᓐᓂᒃ 

ᐊᑐᕋᓱᐊᖃᑦᑕᕐᖢᑎᒃ.  ᑐᑭᓯᐅᒪᓐᖏᒧᑦ ᖃᓄᖅ ᐅᖃᕐᒪᖔᕐᒥᖕᓂᒃ.  ᑕᐃᒪᓕ ᓯᕈᓯᑦ ᐅᖃᖃᑎᒋᔭᐅᑎᓪᓗᒋᑦ 

ᐊᑐᕐᓂᕐᓗᐃᓂᕐᒥᒃ, ᑐᑭᓯᓂᕐᓗᐃᑐᐃᓐᓇᕆᐊᖃᕐᒪᑕ ᖃᓄᐃᓕᐅᖅᑕᐅᒐᔭᕐᒪᖔᑦ ᑭᖑᕐᒐᑦ. ᑭᓯᐊᓂᓕ, ᓱᕈᓯᑦ 

ᐅᖃᖃᑦᑕᖅᑎᓐᓇᒋᑦ ᐱᓂᕐᓗᒃᑕᐅᓂᕆᔭᒥᖕᓂᒃ, ᐱᓂᕐᓗᐃᔨ ᑕᐃᒪᐃᓕᐅᖏᓐᓇᕋᔭᕐᒪᑦ, ᐊᒻᒪ ᐱᓂᕐᓗᒃᑕᐅᓯᒪᔪᖅ 

ᓱᕈᓯᕐᓂᒃ ᐱᓂᕐᓗᐃᖃᑦᑕᓕᕋᔭᕐᒪᑦ ᓄᖅᑲᖅᑎᑕᐅᓯᒪᖏᑉᐸᑦ. 

ᐊᑦᑕᕐᓇᕐᓂᖏᑦ ᑕᖅᑲᒃᑯᓄᖓ ᑐᓴᐅᒪᑎᑦᓯᖏᓐᓂᕐᒧᑦ ᐅᖁᒪᐃᓐᓂᖅᓴᐅᕗᑦ ᑐᓴᐅᒪᑎᑦᓯᓂᕐᒥᑦ.  ᐅᓄᖅᑐᑦ 

ᐱᓂᕐᓗᒃᑕᐅᓯᒪᔪᑦ ᐃᓱᒪᕙᒃᑐᑦ ᐸᓯᔭᒃᓴᐅᓂᖏᓐᓂᒃ. ᐅᓄᖅᑐᓪᓗ ᐃᓕᓐᓂᐊᖅᑎᓪᓗᒋᑦ ᐊᔪᕐᓂᖅᓴᐅᓪᓗᑎᒃ ᐅᕝᕙᓗ  

ᐃᓅᖃᑎᖃᖏᓐᓂᖅᓴᐅᓪᓗᑎᒃ.  ᐅᓄᖅᑐᑦ ᖃᐅᔨᒪᖏᑦᑐᑦ ᑭᓇ ᑕᑎᒋᔭᒃᓴᐅᖕᒪᖔᑦ, ᐊᒻᒪ ᐃᒃᐱᒍᓱᒃᑐᑦ ᑭᓇᒧᑦ 

ᐅᖃᕐᕕᒃᓴᖃᖏᓐᓂᖏᓐᓂᒃ ᐊᒻᒪ ᑕᒪᓐᓇ ᐊᔪᕐᓇᕐᓂᖓᓂᒃ ᓄᖅᑲᖅᑎᑦᑕᕆᐊᒃᓴᖅ.  ᐃᓚᖏᑦ ᒪᒃᑯᒃᑐᕐᔪᐊᓐᖑᖅᐸᒃᑐᑦ 

ᐊᒻᒪ ᐃᓐᓇᕈᕐᖢᑎᒃ ᐊᓯᒥᖕᓂᒃ ᓄᓕᐊᕐᓂᒃᑯᑦ ᐊᑐᕐᓂᕐᓗᐃᓪᓗᑎᒃ.  ᐅᔾᔨᕈᓱᓕᖅᑎᑦᓯᓂᕐᒧᑦ ᑐᓴᐅᒪᑎᑦᓯᓂᖅ 

ᐱᒻᒪᕆᐅᕗᖅ ᐊᑲᐅᓐᖏᓕᐅᕈᑎᐅᔪᖅ ᑕᒪᑐᒧᖓ ᓴᖅᑭᑕᐅᑦᑎᐊᖁᓪᓗᒍ,  ᐃᓄᐃᑦ ᐊᐅᓚᔾᔭᐃᒋᐊᓕᕈᓐᓇᕐᓂᐊᕐᒪᑕ 

ᐊᒻᒪᓗ ᒪᒥᓴᕐᓂᖅ ᐱᒋᐊᖁᓪᓗᒍ. 

ᑐᕌᕐᕕᐅᔪᑦ ᑐᓴᖅᑎᑕᐅᒐᓱᐊᖅᑐᑦ ᐊᒻᒪ ᑐᓴᐅᒪᑎᑦᓯᓂᕐᒧᑦ ᓴᓇᕐᕈᑎᑦ 

ᑐᓴᐅᒪᑎᑦᓯᓂᖅ ᐃᓄᖕᓂᒃ ᐃᓄᐃᑦ ᓄᓇᖏᓐᓂ ᐊᔾᔨᒌᖏᑦᑐᓂᒃ ᐊᑐᕆᐊᖃᖅᐳᑦ ᐊᒻᒪ ᓴᓇᕐᕈᑎᖏᑦ ᐊᔾᔨᒋᖏᒻᒪᒋᑦ 

ᖃᓪᓗᓈᓂᒃ ᑐᓴᖅᑎᑦᓯᓂᐅᑉ.  ᐸᐅᒃᑑᑎᒃᑯᑦ, ᐃᖅᑲᓇᐃᔭᖃᑎᖃᖅᑐᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂᒃ, ᐊᒻᒪ 

ᓴᓇᓂᐊᖅᑐᑦ ᐱᓕᕆᔾᔪᑎᒃᓴᓂᒃ ᐊᒻᒪ ᐅᐸᓗᖓᐃᔭᐅᑎᒃᓴᓂᒃ ᐊᑐᖅᑕᐅᔪᓐᓇᕐᓂᐊᕐᒪᑕ ᐊᔾᔨᒌᖏᑦᑐᓄᑦ 

ᑐᓴᖅᑎᑕᐅᔭᕆᐊᓕᖕᓄᑦ. 

ᑐᓴᖅᑎᑕᐅᔭᕆᐊᓕᑦ ᑐᓴᐅᒪᑎᑦᓯᕐᓂᕐᒧᑦ ᓯᕗᓪᓕᐅᔾᔭᑦ  ᑐᓴᐅᒪᑎᑦᓯᕐᓂᕐᒧᑦ ᓇᓕᕌᕈᑎᑦ 

ᐃᓄᐃᑦ ᓱᕈᓯᑦ   

 ᑐᓴᒐᒃᓴᑦ ᐅᑭᐅᖏᑦ 

ᓇᓗᓇᐃᖅᑕᐅᓯᒪᓗᑎᒃ, 

ᓇᓕᖅᑯᑦᑎᓯᒪᓗᑎᒃ, ᐊᒻᒪ 

ᐃᓗᓕᖃᕐᓗᑎᕐᒃ ᐊᒥᐊᖏᓪᓗ 

ᓱᕈᓯᕐᓄᑦ ᑕᑯᔪᒥᓇᕐᓗᑎᒃ 

 ᑐᓂᐅᖅᑲᖅᑕᐅᓂᐊᕐᓗᑎᒃ 

ᐃᓕᓐᓂᐊᕐᕕᖕᓄᑦ ᐋᓐᓂᐊᕕᖕᓄᑦ 

ᐊᒻᒪ ᐃᓄᓕᕆᔨᒃᑯᓐᓄᑦ 

ᐱᓕᕆᕝᕕᐅᔪᓄᑦ. 

 ᓂᐱᑎᑕᐃᑦ ᑕᐃᒎᓯᖃᕐᓗᑎᒃ ᐊᔾᔨᒌᒥᒃ 

ᐊᒻᒪ ᑐᓴᒐᒃᓴᖃᕐᓗᑎᒃ 

 ᐅᖃᓕᒫᖔᑦ 

 ᐊᒥᐊᒐᑦ 

 ᐊᑦᑕᓇᔾᔭᐃᖅᓯᒪᔾᔪᑎᑦ ᐃᓗᓕᖃᖅᑐᑦ 

ᑐᓴᒐᒃᓴᓂᒃ ᐊᒻᒪ ᐃᑲᔪᖅᑐᐃᔨᑦ 

ᐅᖄᓚᐅᑎᖏᓐᓂᒃ 

 ᐊᐃᑭᑦᑐᑦ ᐅᕕᓂᕈᑦ ᑎᑎᕋᖅᓯᒪᓪᓗᓂ 

ᑕᐃᒎᓯᐅᔪᖅ 

 ᓄᓇᓕᖕᓂ ᓇᓚᐅᑎᑎᒍᑦ − 

ᑐᓴᖅᑎᑦᓯᔾᔪᑎᑦ ᑲᔪᖏᖅᓴᐃᔾᔪᑦ 

ᐅᔾᔨᕈᓱᓕᖅᑎᑦᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᑐᓴᖅᑕᐅᔭᕆᐊᖃᓪᓗᐊᑕᖅᑐᒥᒃ 

 ᐅᕕᓂᕐᒧᑦ  ᑕᖅᓴᒃᓴᑦ 

 ᐊᑭᓐᓇᕐᒥᐅᑕᑦ 

 ᑐᓴᒐᒃᓴᑦ ᐅᖃᓕᒫᒐᑦ 

 ᐊᓯᖏᓪᓗ ᑲᔪᖏᖅᓴᐅᑎᑦ ᐱᓐᖑᐊᕈᑎᑦ 

ᐃᒋᑕᒐᐃᑦ ᑕᖅᓴᖃᖅᑐᑦ ᑕᐃᒎᓯᕐᒥᒃ  

ᓄᓇᓕᖕᓂ  ᑐᓂᐅᖅᑲᖅᑕᐅᓗᑎᒃ ᐊᔾᔨᖏᑦ  ᑎᑎᕋᕐᓗᒋᑦ: ᐊᐅᓪᓚᖅᑎᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨ, 

ᐊᓯᖏᓪᓗ ᐋᓐᓂᐊᕕᖕᒥ 

ᐃᖅᑲᓇᐃᔭᖅᑐᑦ, 

ᐃᓕᓴᐃᔨᑦ, 

ᐃᓄᓕᕆᔨᒃᑯᓪᓗ 

ᐅᖃᓕᒫᒐᑦ ᓱᕈᓯᕐᓄᑦ ᑐᕌᖓᔪᑦ 

 ᑐᓂᐅᖅᑲᐃᓗᑎᒃ ᑐᓴᒐᒃᓴᓂᒃ ᐊᒻᒪ 

ᐊᔾᔨᖏᓐᓂᒃ ᐅᖃᓕᒫᒐᓕᐊᖑᓯᒪᔪᑦ 

ᓴᓇᔭᐅᓯᒪᔪᑦ ᑐᓴᒐᒃᓴᐅᓂᐊᕐᓗᑎᒃ 

ᓱᕈᓯᕐᓄᑦ ᐊᒻᒪ ᐃᓐᓇᕐᓄᑦ 

ᐅᓄᖅᓯᓕᖅᑎᓯᒪᔪᑦ 

 ᖃᕆᑕᐅᔭᒃᑯᑦ: ᑐᓴᒐᒃᓴᑦ ᓴᖅᑭᑕᐅᓗᑎᒃ 

 ᖃᕆᑕᐅᔭᒃᑯᑦ ᐱᑐᒡᕕᒃ: ᐸᐅᒃᑑᑎᒃᑯᑦ ᐊᒻᒪ 

ᐊᓯᖏᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᒃ, 

Facebook, Youtube 

 ᓄᓇᓕᖕᓂ ᓇᓚᐅᑎᑎᒍᑦ − 

ᑐᓴᖅᑎᑦᓯᔾᔪᑎᑦ ᑲᔪᖏᖅᓴᐃᔾᔪᑦ 

ᐅᔾᔨᕈᓱᓕᖅᑎᑦᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᑐᓴᖅᑕᐅᔭᕆᐊᖃᓪᓗᐊᑕᖅᑐᒥᒃ 

ᐃᓄᐃᑦ ᐃᓐᓇᐃᑦ 

ᑭᓇᒃᑯᑐᐃᓐᓇᐃᑦ 

 ᖃᐅᔨᑎᓪᓗᒋᑦ ᑕᒪᑐᒧᖓ 

ᐊᑐᕐᓂᕐᓗᐃᓂᐅᑉ ᒥᒃᓵᓄᑦ 

 ᖃᐅᔨᑎᑦᓯᓂᖅ ᖃᓄᖅ ᓱᕈᓯᑦ 

ᐃᑲᔪᖅᑕᐅᔪᓐᓇᕐᒪᖔᑕ 

ᓇᓗᓇᐃᖅᓯᑎᓪᓗᒋᑦ ᐊᒻᒪ 

ᐅᖃᐅᓯᖃᖅᑎᓪᓗᒋᑦ 

ᐱᓂᓗᒃᑕᐅᓯᒪᓂᖓᓂᒃ 

 ᖃᐅᔨᑎᑦᓯᓂᖅ ᐊᑐᐃᓐᓇᐅᔪᓂᒃ 

ᐃᑲᔪᖅᓯᔾᔪᑎᒃᓴᓂᒃ 

ᐱᓕᕆᔾᔪᑎᒃᓴᓂᒃ 

 ᖃᐅᔨᑎᑦᓯᓂᖅ ᓇᒧᑦ 

ᐃᑲᔪᖅᑕᐅᔭᖅᑐᕈᓐᓇᕐᒪᖔᑕ 

 ᐅᑭᐅᖅᑕᖅᑐᕐᒥ ᐱᕙᓪᓕᐊᔪᑦ 

 ᓈᓚᐅᑎᒃᑯᑦ ᑐᓴᖅᓴᐅᑎᑦᓯᓗᑎᒃ − 

ᓇᐃᑦᑐᒥᒃ (15-30 ᓴᑲᓐᔅᓂᒃ 

ᐊᑯᓂᐅᓂᖃᖅᑐᖅ ᑐᓴᒐᒃᓴᖅ 

ᑕᖅᑲᒃᑯᓄᖓ ᑐᑭᒧᐊᒃᑎᑕᐅᓪᓗᑎᒃ 

ᓴᖅᑭᑕᐅᓂᖏᑦ ᐱᓕᕆᔾᔪᑎᒃᓴᑦ ᑐᕌᖓᔪᑦ 

ᐃᓄᖕᓄᑦ ᓱᕈᓯᕐᓄᑦ 

 ᐸᐅᒃᑑᑎᒃᑯᑦ ᖃᕆᑕᐅᔭᒃᑯᑦ 

ᑐᑭᓯᒋᐊᕐᕕᖁᑎᖓᑦ − ᑐᓴᖅᑎᑦᓯᓂᕐᒧᑦ 

ᑐᓴᒐᒃᓴᑦ ᐊᒻᒪ ᐱᑐᒡᕕᑦ ᐱᑕᖃᓕᕇᖅᑐᓄᑦ 

ᐱᓕᕆᔾᔪᑎᒃᓴᓄᑦ ᐊᒻᒪ ᐃᑲᔪᖅᑐᐃᓂᖏᑦ 

ᐱᓕᕆᕝᕕᖁᑎᒋᔭᐅᔪᑦ ᐃᓄᐃᑦ 

ᓄᓇᓕᖏᓐᓂ. 

 ᖃᕆᑕᐅᔭᒃᑯᑦ ᑐᓴᐅᒪᑎᑦᓯᓂᖅ- 

Facebook, YouTube, Twitter –

ᓴᖅᑭᑕᐅᓂᖏᑦ ᐊᒻᒪ ᑐᓴᒐᒃᓴᓂᒃ 

ᑐᓂᓯᓂᖅ ᐱᕙᓪᓕᐊᔪᓄᑦ ᐊᒻᒪ 

ᑐᓴᖅᑕᐅᔭᕆᐊᓕᖕᓄᑦ 

 ᓄᓇᓕᖕᓂ ᓈᓚᐅᑎᖓᓐᓂ − ᑐᓴᒐᒃᓴᖅ 

ᐅᕝᕙᓗ ᓇᐃᑦᑐᖅ ᑐᓴᒐᒃᓴᖅ 

ᑲᔪᖏᖅᓴᐃᔾᔪᑎᖃᖅᑐᖅ 

ᑐᓴᐅᒪᑎᑦᓯᔾᔪᑕᐅᔪᓂᒃ ᐊᒻᒪ 

ᑐᓴᖅᑕᐅᑎᑕᐅᒐᓱᐊᖅᑐᓂᒃ  

 

ᐃᓄᐃᑦ ᐃᓐᓇᐃᑦ 

ᑭᓇᒃᑯᑐᐃᓐᓇᐃᑦ 

 ᓄᑖᑦ ᐱᓕᕆᔾᔪᑎᒃᓴᑦ ᐅᖃᓕᒫᒐᑦ 

ᐊᖑᒻᒪᑎᓕᖁᓪᓗᒋᑦ 

ᑭᓐᖒᒪᔭᐅᔪᓂᒃ 

ᓇᓗᓇᐃᒻᖅᑕᐅᓯᒪᔪᓂᒃ 

ᐱᓂᕐᓗᒃᑕᐅᓯᒪᔪᓄᑦ 

 ᑲᑉᐱᐊᓇᖏᑦᑐᒦᑎᑕᐅᓂᖏᓐᓄᑦ 

ᐸᕐᓇᐅᑎᑦ ᓱᕈᓯᕐᓄᑦ ᐊᑦᑕᕐᓇᖅᑐᒦᑦᑐᓄᑦ 

 ᓇᓕᒧᖏᓐᓄᑦ ᐃᓅᓯᓕᕆᔭᐅᓂᖏᓐᓄᑦ 

ᑐᓴᒐᒃᓴᑦ 

 

ᑕᖅᑲᒃᑯᐊ ᐅᔾᔨᕈᓱᓕᖅᑎᑕᐅᒐᓱᐊᕐᓗᑎᒃ ᑐᓴᐅᒪᑎᑕᐅᒐᓱᐊᕐᓂᖏᓐᓄᑦ ᐱᓕᕆᐊᖅ ᐊᖏᔪᖅ 

ᐊᔾᔨᒌᖏᑦᑐᓂᒃ ᑐᓴᐅᒪᑎᑦᓯᓂᕐᒧᑦ ᑐᓴᒐᒃᓴᑦ ᐊᒻᒪ ᐱᖅᑯᓯᐅᔪᑦ ᐊᑐᖅᑕᐅᔭᕆᐊᖃᕐᓂᐊᖅᑐᑦ ᑐᓴᖅᑎᑦᑎᑦᑎᐊᖁᓪᓗᒋᑦ 

ᑐᕌᕐᕕᐅᔪᓂᒃ, ᐊᔾᔨᒌᖏᑦᑐᓂᒃ ᐊᑐᕐᓗᑎᒃ ᑐᕌᖓᔪᓂᒃ ᐃᓐᓇᕐᓄᑦ ᐊᒻᒪ ᓱᕈᓯᕐᓄᑦ, ᐊᒻᒪ ᑭᐅᖃᑦᑕᕐᓗᑎᒃ 

ᐊᔾᔨᒌᖏᑦᑐᓄᑦ ᑐᓴᒐᒃᓴᓄᑦ.  ᐃᓚᒋᓪᓗᒍ, ᐃᓚᖏᑦ ᐃᓄᐃᑦ ᓄᓇᖃᕐᒪᑕ ᖃᓪᓗᓈᑦ ᓄᓇᖓᓐᓂ ᐋᑐᐊᒥ ᐊᒻᒪ 

ᒪᓐᑐᕆᐊᒥ, ᐊᓯᖏᓪᓗ ᐅᓄᕐᓂᖅᓴᒻᒪᕆᐅᔪᑦ ᓄᓇᖃᖅᑐᑦ ᐅᑭᐅᖅᑕᖅᑐᕐᒥ ᒥᑭᓐᑑᑎᐅᓂᖅᓴᓂ ᓄᓇᓕᖕᓂ 

ᐊᑐᖃᑦᑕᖅᑐᑦ ᐊᔾᔨᒋᓐᖏᑕᖏᓐᓂᒃ ᑐᓴᐅᒪᑎᑦᑎᔾᔪᑎᐅᔪᓂᒃ ᖃᓪᓗᓈᑦ ᓄᓇᖓᑦᑕ.  ᑐᓴᒐᒃᓴᓕᒫᑦᑎᐊᑦ 

ᓴᓇᔭᐅᓂᐊᖅᑐᑦ ᖃᓪᓗᓈᑎᑑᖓᓗᑎᒃ ᐊᒻᒪᓗ ᐃᓄᒃᑎᑑᖓᓗᑎᒃ.  ᐊᔾᔨᒋᖏᑦᑐᑦ ᐅᖃᓕᒫᒐᒃᓴᐅᔪᑦ ᓴᓇᔭᐅᓂᐊᖅᑐᑦ 

ᓯᕗᕐᖓᒍᑦ ᐱᒋᐊᓚᐅᖏᓐᓂᖓᓂ ᐱᖃᓯᐅᔾᔨᓯᒪᑦᑎᐊᖁᓪᓗᒋᑦ ᑐᑭᒧᐊᒃᑎᑕᐅᑦᑎᐊᖁᓪᓗᒍᓗ ᐱᓕᕆᐊᖑᔪᖅ 

ᐅᔾᔨᕈᓱᓕᖅᑎᑦᓯᓂᕐᒧᑦ ᑕᐃᔭᐅᔪᖅ "ᖁᕕᐊᓱᒃᑐᖓ ᑲᑉᐱᐊᓇᖏᑦᑐᒦᑦᑲᒪ". 

 

a) ᓈᓚᐅᑎᒃᑯᑦ (ᑐᓴᐅᑎᒃᑯᑦ) 

 

ᓈᓚᐅᑎᑦ ᓱᓕ ᐊᑐᖅᑕᐅᑦᑎᐊᖅᑐᑦ ᐃᓄᖕᓂᒃ ᐃᓐᓇᕐᓂᒃ ᑐᓴᖅᑎᑦᓯᒐᓱᐊᖅᑎᓪᓗᒋᑦ ᐅᓄᖅᑐᑦ ᓈᓚᖃᑦᑕᖅᑐᑦ ᓄᓇᓕᒃ 

ᑐᓴᖅᓴᐅᓕᕌᖓᑦ ᐱᓗᐊᖅᑐᒥᒃ ᒥᑭᓐᓂᖅᓴᓂ ᓄᓇᓕᖕᓂ.  ᓱᕈᓯᑦ ᓈᓚᖃᑦᑕᕐᒥᔪᑦ ᐅᓪᓗᕈᒻᒥᑕᕐᓇᐅᑎᓪᓗᒍ 

ᐱᓇᓱᐊᕈᓯᐅᑉ ᐊᑯᓐᓂᐊᓂ ᐊᖏᕐᕋᒧᑦ ᓂᕆᔭᖅᑐᖅᓯᒪᑎᓪᓗᒋᑦ. 

 

ᑐᓴᖅᓴᐅᔪᒃᓴᑦ "ᖁᕕᐊᓱᒃᑐᖓ ᑲᑉᐱᐊᓇᖏᑦᑐᒦᒃᑲᒪ" ᑐᓴᒐᒃᓴᖅ ᓴᓇᔭᐅᓂᐊᖅᑐᖅ ᓄᓇᓕᖕᓂ ᓈᓚᐅᑎᒃᑯᑦ 

ᑐᓴᖅᓴᐅᖃᑦᑕᕐᓂᐊᕐᒪᑦ.  ᑐᓴᒐᒃᓴᕐᓗ ᓇᓗᓇᐃᖅᓯᓯᒪᑦᑎᐊᕆᐊᓕᒃ, ᓇᐃᓪᓗᓂ, ᐃᓕᖅᑯᓯᖓᓐᓂᒡᓗ ᐊᑐᕐᓗᓂ, ᐊᒻᒪ 

ᓴᖅᑭᑕᐅᓗᓂ ᓈᓚᒍᒥᓇᕐᓗᓂ ᑐᓴᖅᑎᑕᐅᒐᓱᐊᖅᑐᓄᑦ. 

 

ᑐᓴᖅᓴᐅᔪᒃᓴᖅ ᑐᓂᐅᖅᑲᖅᑕᐅᓂᐊᕐᒥᔪᑦ ᓈᓚᐅᓯᕆᔨᒃᑯᓐᓄᑦ ᐱᖃᓯᐅᑎᓗᒋᑦ ᓯᐲᓯᒃᑯᑦ ᐅᑭᐅᖅᑕᖅᑐᕐᒥ ᐊᒻᒪ 

ᐊᒡᒍᖅᑐᖅᓯᒪᓂᕐᒥ ᑎᑎᕋᕐᕕᖏᓐᓂ, ᔭᓗᓇᐃᒥ ᐊᒻᒪ ᐊᓯᖏᓐᓂ ᓈᓚᐅᑎᓂᒃ ᐱᔅᓇᓯᖃᖅᑐᓄᑦ, ᓄᓇᓕᖕᓂᓗ 

ᓈᓚᐅᑎᖃᕐᕕᖏᓐᓄᑦ.  ᑐᓴᖅᓴᐅᔪᒃᓴᖅ ᐊᑕᐅᓯᕐᒥᒃ ᒪᒃᐱᒐᖃᕐᓂᐊᖅᑐᖅ/30 ᓴᑲᓐᔅᓂᒃ ᐊᑯᓂᐅᓂᖃᕐᓗᓂ. 

 

ᐃᓚᒋᓗᒍ, ᑐᓴᖅᑕᐅᔪᒃᓴᓄᑦ, ᐋᖅᑭᒡᓱᐃᓂᐊᕐᒥᔪᑦ ᑕᐃᒃᑯᐊ ᓂᕈᐊᖅᑕᐅᓯᒪᔪᑦ ᐅᖃᓪᓚᖕᓂᐊᕐᓗᑎᒃ ᐊᐱᖅᓱᖅᑕᐅᓗᑎᒃ 

ᓄᓇᓕᐅᔪᑦ ᓈᓚᐅᑎᖓᓐᓂ.  ᑖᒃᑯᐊ ᐅᖃᓪᓚᖕᓂᐊᖅᑐᑦ ᓂᕈᐊᖅᑕᐅᓂᐊᖅᑐᑦ ᖃᐅᔨᒪᓂᖃᕐᓗᑎᒃ 

ᐅᔾᔨᕈᓱᓕᖅᑎᑦᓯᓂᕐᒧᑦ ᑐᓴᐅᒪᑎᑦᓯᔾᔪᑎᓂᒃ ᐱᖃᓯᐅᑎᓗᒋᑦ ᖃᐅᔨᒪᓂᖃᕐᓗᑎᒃ ᒐᕙᒪᓕᕆᓂᕐᒧᑦ ᓯᕗᓕᖅᑎᓂᒃ, 

ᓯᕗᓕᖅᑎᖏᓐᓂᒡᓗ ᓄᓇᑖᕐᓂᒃᑯᑦ ᑎᒥᖁᑎᒋᔭᖏᓐᓂᒃ, ᕼᐊᒪᓚᒃᑯᑦ ᒪᐃᔭᖓᓐᓂᒃ, ᐸᐅᒃᑑᑎᒃᑯᑦ ᑲᑎᒪᔨᖓᓐᓄᑦ 

ᐃᓚᒋᔭᐅᔪᒥᒃ, ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓄᑦ ᐃᓚᒋᔭᐅᔪᓂᒃ ᐊᒻᒪ ᐃᖅᑲᓇᐃᔭᖅᑎᓂᒃ ᐱᔨᑦᓯᖅᑎᐅᔪᓂᒃ 

ᓄᓇᓕᖕᓂ. 

 

b) ᐊᑭᓐᓇᕐᒥᐅᑕᑦ 

 

ᐊᑭᓐᓇᕐᒥᐅᑕᑦ ᓱᓕ ᐱᐅᒋᔭᐅᕗᑦ ᐊᒻᒪ ᐊᑐᕈᓐᓇᑦᑎᐊᖅᑐᑦ ᑐᓴᒐᒃᓴᓂᒃ ᓴᖅᑭᑦᑎᑦᑎᔾᔪᑕᐅᑎᓪᓗᒋᑦ ᐱᒻᒪᕆᐅᔪᓄᑦ 

ᐱᔾᔪᑕᐅᔪᓄᑦ ᑐᕌᒐᖏᑦ ᓇᓗᓇᐃᖅᑕᐅᓯᒪᑎᓪᓗᒋᑦ.  ᓱᕈᓯᕐᓄᑦ, ᐊᑐᕐᓗᑎᒃ ᐅᖃᐅᓯᖅᑕᕐᓂᒃ ᑐᑭᓯᓇᖅᑐᓂᒃ, 

ᑕᑯᒥᓇᖅᑐᓂᒃ ᐊᒻᒪ ᑐᓴᒐᒃᓴᑦ ᓇᓕᖅᑯᑦᑎᓯᒪᑦᑎᐊᕐᓗᓂ ᑕᑯᔪᒥᓇᕐᓗᓂ ᑐᓴᒐᒃᓴᓂᒃ ᑕᑯᒃᓴᐅᑎᑦᓯᓗᓂ ᑭᓇᒃᑯᓐᓄᑦ 

ᐅᖃᕈᓐᓇᕐᒪᖔᕐᒥ ᐃᑲᔪᖅᑐᐃᔨᑦ ᐱᓕᕆᕝᕕᖏᓐᓄᑦ. 

 

ᐊᑑᑎᖃᕐᓂᖅᐹᖑᔪᖅ ᐊᑭᓐᓇᕐᒥᐅᑕᓂ ᐊᑐᕐᓂᐊᕐᓗᓂ ᐊᑐᖃᑦᑕᕐᓗᑎᒃ ᐃᓄᖕᓂᒃ ᐊᔾᔪᒥᒋᔭᐅᔪᓂᒃ ᐅᕝᕙᓗ ᐃᓄᖕᓂᒃ 

ᓱᕈᓯᕐᓂᒃ ᐅᖃᐅᓯᖃᖅᑐᓂᒃ ᑐᓴᖅᑕᐅᔭᕆᐊᓕᖕᒥᒃ. 

 

ᐊᑭᓐᓇᕐᒥᐅᑕᐅᔪᑦ, ᓴᓇᔭᐅᓗᑎᒃ ᐊᑐᕐᓗᑎᒃ ᓄᓇᓕᖕᓂ ᐃᓄᖁᑎᖏᓐᓂᒃ ᐊᒻᒪ ᓴᖅᑭᔮᖅᑎᑕᐅᓗᑎᒃ ᓇᓂᕈᓘᔭᖅ 

ᖃᓪᓗᓈᑦ ᓄᓇᖓᓐᓂ ᐊᒻᒪ ᐅᖓᓯᒃᑐᕐᒥ ᓄᓇᓕᖕᓂ ᐱᔨᑦᓯᖅᑎᐅᔪᓂᒃ, ᐱᓕᕆᕝᕕᐅᔪᓂ, ᓄᓇᓕᖕᓂ 

ᐅᐸᒃᑕᐅᔪᓐᓇᖅᑐᓂᒃ, ᑯᐊᐸᒃᑯᓐᓂ, ᐊᓯᖏᓐᓂᒡᓗ ᐃᓄᐃᑦ ᐅᐸᖃᑦᑕᖅᑕᖏᓐᓂ ᑕᑯᒃᓴᐅᑎᑦᓯᓗᑎᒃ, ᑕᐃᒪᓐᓇ 

ᑐᓴᖅᑕᐅᔪᓐᓇᕐᓂᖅᓴᐅᒐᔭᖅᑐᖅ ᐃᓄᖕᓄᑦ. 

 

c) ᐊᒥᐊᒐᒃᓴᒥᒃ ᐱᒃᑯᓴᐅᔾᔪᐊᕈᑎᖃᕐᓂᖅ  

ᓱᓯᕈᑦ ᐃᓘᓐᓇᖏᓐᓂ 53−ᓂ ᓄᓇᓕᖕᓂ ᐃᓚᐅᖁᔭᐅᓂᐊᖅᑐᑦ ᐊᒥᐊᒐᒃᓴᒥᒃ ᐊᒥᐊᕆᖁᔭᐅᓗᑎᒃ ᐊᑐᖅᑕᐅᒐᔭᖅᑐᒥᒃ 

"ᖁᕕᐊᓱᒃᐳᖓ ᑲᑉᐱᐊᓇᖏᑦᑐᒦᒃᑲᒪ" ᐅᔾᔨᕈᓱᓕᖅᑎᑦᓯᓂᕐᒧᑦ ᑐᓴᐅᒪᑎᑦᓯᔾᔪᑎᓄᑦ ᐱᖃᓯᐅᔾᔨᓯᒪᓗᑎᒃ ᓵᓚᒃᓴᖅᑐᖅ 

ᓴᖅᑭᔮᖅᑎᑕᐅᖃᑦᑕᕐᓗᓂ ᐊᔾᔨᒌᖏᑦᑐᓂ ᓄᓇᓕᖕᓂ ᐊᒻᒪ ᐸᐅᒃᑑᑎᒃᑯᑦ ᖃᕆᑕᐅᔭᒃᑯᑦ ᑐᑭᓯᖏᐊᕐᕕᖁᑎᖓᓐᓂ. 

 

ᐸᐅᒃᑑᑎᒃᑯᑦ ᐊᑐᐃᓐᓇᐅᑎᑦᓯᓂᐊᖅᑐᑦ ᐃᓄᐃᑦ ᓄᓇᓕᖏᓐᓄᑦ ᐱᓕᕆᔾᔪᑎᒃᓴᓂᒃ ᐃᓗᓕᖃᕐᓗᑎᒃ ᑲᓚᕆᐊᓕᖕᓂᒃ 

ᐊᒥᐊᕆᐊᓕᖕᓂᒃ ᒪᒃᐱᒐᕐᓂᒃ, ᑕᖅᓴᖓ ᐅᔾᔨᕈᓱᓕᖅᑎᑦᓯᕐᓂᕐᒧᑦ ᑐᓴᖅᑕᐅᔭᕆᐊᓕᑦ ᐊᒻᒪ ᐊᒥᐊᕈᑎᓂᒃ 

ᐊᑐᐃᓐᓇᐅᑎᑦᓯᓗᑎᒃ, ᐅᔾᔨᕈᓱᓕᖅᑎᑦᓯᕐᓂᕐᒧᑦ ᑐᓴᖅᑕᐅᔭᕆᐊᓕᖕᓄᑦ ᑐᓴᒐᒃᓴᑦ, ᐱᒃᑯᓴᐅᔾᔪᐊᖅᑎᓪᓗᒋᓪᓗ ᒪᓕᒐᖏᑦ 

ᐊᒻᒪ ᓵᓚᒃᓴᐅᓯᐊᖑᒐᔭᖅᑐᓂᒃ ᐃᓗᓕᖃᕐᓗᑎᒃ.  ᓂᕆᐅᒃᑐᑦ ᓄᓇᓕᖕᓂ ᓂᐅᕕᕐᕕᐅᔪᑦ, ᐃᓕᓐᓂᐊᕐᕕᐅᔪᑦ ᐊᒻᒪᓗ 

ᕼᐊᒪᓚᒃᑯᑦ ᑎᑎᕋᕐᕕᖏᑦ ᐃᓚᐅᒐᔭᕐᓂᖏᓐᓂᒃ ᑕᒪᑐᒧᖓ ᑐᓴᐅᒪᑎᑦᓯᔾᔪᑎᓂᒃ ᐱᓕᕆᐊᖃᓕᖅᑎᓪᓗᒋᑦ. 

d) ᖃᕆᑕᐅᔭᒃᑯᑦ ᐱᑐᒡᕕᒃ 

 

ᐃᓄᐃᑦ ᓱᕈᓯᑦ ᐊᒻᒪ ᒪᒃᑯᒃᑐᑦ ᖃᕆᑕᐅᔭᒥᒃ ᐊᑐᒐᔪᓕᕐᒪᑕ ᐊᒻᒪ ᑐᓴᒐᒃᓴᓕᕆᔾᔪᑕᐅᓪᓗᑎᒃ. ᖃᕆᑕᐅᔭᖅ ᐊᒻᒪ 

ᐅᖄᓚᐅᑎᕋᓛᑦ ᐱᒋᔭᐅᓕᕐᒪᑕ ᐅᓄᑦᖅᑐᓄᑦ ᐅᑭᐅᖅᑕᖅᑐᕐᒥ ᑭᓯᐊᓂ ᓱᓕ ᐅᓄᖏᓐᓂᖅᓴᐅᔪᑦ ᖃᓪᓗᓈᑦ 

ᓄᓇᖓᓐᓃᑦᑐᓄᑦ, ᐃᓄᐃᑦ ᓱᕈᓯᑦ ᒪᒃᑯᒃᑐᓪᓗ ᖃᕆᑕᐅᔭᒃᑯᑦ ᐅᖓᓯᒃᑐᒧᑦ ᐱᑐᒡᕕᖃᓕᕐᒪᑕ ᐃᓕᓐᓂᐊᕐᕕᖕᓂ, 

ᐅᖃᓕᒫᒐᖃᕐᕕᖕᓂ ᐊᒻᒪ ᒪᒃᑯᒃᑐᓄᑦ ᐅᐸᒐᐅᔪᓂ ᐊᒻᒪ ᐱᔨᑦᓯᕐᕕᐅᔪᓄᑦ.  ᑕᐃᒪᓐᓇ ᑐᓴᖅᑕᐅᔭᕆᐊᓕᑦ 

ᓇᒧᓐᖓᐅᓂᐊᕐᒪᖔᑕ ᐋᖅᑭᒡᓱᖅᓯᒪᑦᑎᐊᕐᓗᑎᒃ ᐊᒻᒪ ᐱᓕᕆᔭᐅᖃᑦᑕᕐᓗᓂ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᒃ ᐱᒻᒪᕆᐅᖕᒪᑦ 

ᑕᒪᑐᒪ ᓯᕗᒧᐊᑦᑎᐊᖅᑎᑕᐅᓂᖓᓄᑦ. 

 

ᐸᐅᒃᑑᑎᒃᑯᑦ ᓴᓇᓂᐊᖅᑐᑦ "ᖁᕕᐊᓱᒃᑐᖓ ᑲᑉᐱᐊᓇᖏᑦᑐᒦᒃᑲᒪ" ᐅᖃᓕᒫᒐᕐᓂᒃ ᑕᑯᒃᓴᐅᑎᑕᐅᓂᐊᖅᑐᓂᒃ 

ᖃᕆᑕᐅᔭᒃᑯᑦ Bebo ᐊᒻᒪ Facebook−ᑯᑦ. ᐅᓄᖅᑐᑦ ᒪᒃᑯᖕᓂᖅᓴᐃᑦ ᐃᓄᐃᑦ ᐊᑐᖃᑦᑕᓕᕐᒪᑕ Bebo−ᒥ, ᐊᖓᔪᒡᖠᑦ 

ᐊᑐᖃᑦᑕᕐᓗᑎᒃ Facebook−ᒥᒃ.  ᖃᕆᑕᐅᔭᒃᑯᑦ ᑐᑭᓯᒋᐊᕐᕕᐅᔪᖅ ᐃᓗᓕᖃᕈᓐᓇᕐᒥᔪᖅ ᐱᑐᒡᕕᖕᓂᒃ ᑐᓴᒐᒃᓴᓄᑦ, 

ᐊᒥᐊᒐᒃᓴᓄᓪᓗ ᐱᒃᑯᓴᐅᔾᔪᐊᕈᑎᓂᒃ, ᐊᓯᖏᓐᓂᒡᓗ ᐅᖃᓕᒫᒐᒃᓴᐅᔪᓂᒃ.  ᑐᓴᖅᓴᐅᔪᒃᓴᓂᒃ ᐊᒻᒪ ᐊᓯᖏᓐᓂᒃ 

ᐃᓕᔭᐅᔪᓐᓇᓯᑐᓂᒃ YouTube−ᑯᑦ ᐊᒻᒪ ᐊᓯᖏᓐᓂ ᐊᑐᖅᑕᐅᕙᒃᑐᓂ. 

 

ᐸᐅᒃᑑᑎᒃᑯᑦ ᓴᓇᓂᐊᖅᑐᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖓᑕ ᐃᓚᖓᓐᓂ ᑐᕌᖓᓂᖃᖅᑐᒥᒃ "ᖁᕕᐊᓱᒃᐳᖓ 

ᑲᑉᐱᐊᓇᖏᑦᑐᒦᒃᑲᒪ" ᐅᔾᔨᕈᓱᓕᖅᑎᑦᓯᓂᕐᒧᑦ ᑐᓴᐅᒪᑎᑦᓯᔾᔪᑎᓂᒃ.  ᖃᕆᑕᐅᔭᒃᑯᑦ ᑐᑭᓯᒋᐊᕐᕕᐅᔪᖅ 

ᑐᓴᒐᒃᓴᖃᕐᓂᐊᖅᑐᖅ ᓱᕈᓯᕐᓂᒃ ᖁᓄᔪᕐᓂᐊᕐᓂᒃᑯᑦ ᐊᑐᕐᓂᕐᓗᐃᓂᐅᑉ ᒥᒃᓵᓄᑦ ᐊᒻᒪ ᐱᑐᒡᕕᖃᖅᑎᑦᓯᓗᓂ 

ᐃᑲᔪᖅᓯᔾᔪᑎᓄᑦ ᐅᖃᓕᒫᒐᕐᓄᑦ ᐊᒻᒪ ᐱᔨᑦᓯᕐᕕᐅᔪᓄᑦ ᐊᑐᐃᓐᓇᐅᔪᓄᑦ ᐃᓄᐃᑦ ᓄᓇᖓᓐᓄᑦ.  ᐊᒻᒪᓗ 

ᖃᕆᑕᐅᔭᒃᑯᑦ ᑐᑭᓯᖏᐊᑉᕐᕕᖕᐅᔪᖅ ᐃᓗᓕᖃᕐᓂᐊᖃᖅᑐᖅ ᐃᓘᓐᓇᖏᓐᓂᒃ ᐅᔾᔨᕈᓱᓕᖅᑎᑦᓯᕐᓂᕐᒧᑦ ᑐᓴᐅᒪᑎᑦᓯᓂᕐᒧᑦ 

ᐊᒻᒪ ᑐᓴᒐᒃᓴᓂᒃ ᐊᑐᐃᓐᓇᐅᑎᑦᓯᓗᑎᒃ ᓂᐱᓕᐅᖅᑕᐅᔪᓐᓇᖅᑐᓂᒃ ᖃᕆᑕᐅᔭᒃᑯᑦ. 

 

e) ᑐᓴᒐᒃᓴᓕᕆᔨᑦ (ᐱᕙᓪᓕᐊᔪᑦ ᑎᑎᖅᑲᑎᒍᑦ, ᑕᓚᕖᓴᒃᑯᑦ, ᓈᓚᐅᑎᒃᑯᑦ ᐱᕙᓪᓕᐊᔪᑦ, ᖃᕆᑕᐅᔭᒃᑯᑦ 

ᐱᕙᓪᓕᐊᔪᑦ ᐱᑐᒡᕕᐊ) 

 

ᐸᐅᒃᑑᑎᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᓂᕈᐊᖅᑕᐅᓗᓂ ᐅᑭᐅᖅᑕᖅᑐᕐᒥ ᑐᓴᒐᒃᓴᓕᕆᔨᒃᑯᓐᒃᓂ ᑕᖅᑲᒃᑯᓄᖓ 

ᐅᔾᔨᕈᓱᓕᖅᑎᑦᓯᕐᓂᕐᒧᑦ ᑐᓴᒐᒃᓴᒥᒃ ᐱᒋᐊᓚᐅᖏᓐᓂᖏᓐᓂ ᑐᑭᒧᐊᒃᑎᑕᐅᓯᒪᑦᑎᐊᖁᓪᓗᒍ, ᑲᑎᓐᖓᑦᑎᐊᕐᓗᑎᒃ 

ᓴᖅᑭᑕᐅᖁᓪᓗᒋᑦ ᑐᓴᒐᒃᓴᐅᔪᑦ. 

 

ᐅᖃᓪᓚᒃᑎᒋᔭᐅᓂᐊᖅᑐᑦ "ᖁᕕᐊᓱᒃᐳᖓ ᑲᑉᐱᐊᓇᖏᑦᑐᒦᒃᑲᒪ" ᐅᔾᔨᕈᓱᓕᖅᑎᑦᓯᓂᕐᒧᑦ ᑐᓴᖅᑎᑦᓯᒐᓱᐊᕐᓂᕐᒥ 

ᓇᓗᓇᐃᖅᑕᐅᓂᐊᕐᒥᔪᑦ ᓯᕗᕐᖓᒍᑦ ᓴᖅᑭᑕᐅᓚᐅᖏᓐᓂᖓᓂ ᑐᓴᐅᒪᑎᑦᓯᔾᔪᑎᒃᓴᑦ ᐊᒻᒪ ᐱᖃᓯᐅᔾᔨᓯᒪᑐᐃᓐᓇᕆᐊᓕᑦ 

ᖃᐅᔨᒪᔭᐅᑦᑎᐊᖅᑐᒥᒃ ᐃᓄᖕᓂᒃ ᐊᔾᔪᒥᒋᔭᐅᔪᓂᒃ, ᒐᕙᒪᓕᕆᔨᐅᔪᓂᒃ ᓯᕗᓕᖅᑎᓂᒃ, ᐃᓐᓇᕐᓂᒃ, 

ᐋᓐᓂᐊᖅᑐᓕᕆᓂᕐᒧᑦ ᐱᓕᕆᔨᐅᔪᓂᒃ ᐊᒻᒪ ᐃᓄᓕᕆᔨᐅᔪᓂᒃ, ᐸᐅᒃᑑᑎᒃᑯᑦ ᑲᑎᒪᔨᖏᓐᓂᒃ ᐊᒻᒪ ᐃᖅᑲᓇᐃᔭᖅᑎᒥᒃ, 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂ, ᐊᒻᒪ ᓱᕈᓯᐅᑎᓪᓗᒋᑦ ᖁᓄᔪᕐᓂᐊᖅᑕᐅᓯᒪᓂᕐᒧᑦ ᐊᓂᒍᐃᓯᒪᔪᓂᒃ ᐊᒻᒪ 

ᐱᓂᕐᓗᐃᖃᑦᑕᖅᓯᒪᓂᑯᓂᑦ ᐅᖃᓪᓚᒍᓐᓇᖅᓯᓯᒪᔪᓂᑦ ᑐᓴᖃᑦᑕᕐᓗᑎᒃ. 

ᐸᐅᒃᑑᑎᒃᑯᑦ ᓴᓇᓂᐊᖅᑐᑦ ᑐᓴᒐᒃᓴᓕᕆᔨᓄᑦ ᐅᖃᓕᒫᖅᑕᐅᔪᒃᓴᓂᒃ ᐅᖃᐅᓯᒃᓴᓂᒃ, ᑐᓴᒐᒃᓴᓂᒃ, ᐊᒻᒪ ᑭᐅᔾᔪᑎᒃᓴᓂᒃ 

ᑐᓴᒐᒃᓴᓕᕆᔨᒃᑯᓐᓂᑦ ᐊᐱᖅᑯᑎᐅᔪᓄᑦ.  ᑐᓴᒐᒃᓴᓕᕆᔨᒃᑯᓐᓄᑦ ᐅᖃᐅᓯᒃᓴᑦ ᐊᑐᐃᓐᓇᐅᓕᕈᓐᓇᕐᒥᔪᑦ ᐃᓗᐊᓂ 

ᐊᐱᖅᑯᑕᐅᒐᔪᒃᑐᑦ ᑐᑭᓯᒋᐊᕐᕕᖓᓐᓂ ᐊᑐᖅᑕᐅᔪᓐᓇᕐᓂᐊᕐᒪᑦ ᑭᐅᔾᔪᑕᐅᓂᐊᕐᓗᑎᒃ ᐅᖄᓚᕙᒃᑐᓄᑦ ᓴᒡᓗᓂᕋᐃᓗᑎᒃ, 

ᑕᐃᒪᐃᖏᓐᓂᕋᐃᓗᑎᒃ ᐅᕝᕙᓗ ᐱᔾᔪᑎᖃᕐᓂᕋᖅᑐᓄᑦ. 

 

f) ᐃᓕᓐᓂᐊᕐᕕᑦ 

 

ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑎᒃᓴᖃᑦᑎᐊᕐᓗᑎᒃ, ᐃᓕᓴᐃᔨᑦ (ᐅᕝᕙᓗ ᐊᓯᐊ ᐃᓕᓴᐃᓗᓂ) ᐊᒻᒪ ᓱᕈᓯᑦ 

ᐅᖃᐅᓯᖃᕈᓐᓇᕐᒥᔪᑦ ᓇᐅᒃᑯᑦ ᐊᒃᑐᖅᑕᐅᓗᓂ ᖃᓄᐃᖏᒻᒪᖔᑦ ᐊᒻᒪ ᓇᐅᒃᑯᑦ ᐊᒃᑐᖅᑕᐅᓗᓂ ᖃᓄᐃᒻᒪᖔᑦ, ᐊᒻᒪ 

ᖃᓄᐃᓕᐅᕋᔭᕐᒪᖔᑕ ᓱᕈᓯᕐᒥᒃ ᐱᐅᒃᓴᓐᖏᑦᑐᖃᖅᑎᓪᓗᒍ ᐊᒃᑐᖅᑕᐅᓂᕐᒥᓂᒃ.  ᑕᐃᒃᑯᐊ Red Cross CARE 

ᐱᓕᕆᔾᔪᑎᒃᓴᑦ ᑐᕌᖓᕗᑦ ᐊᑐᖅᑕᐅᖁᓪᓗᒋᑦ ᐃᓕᓐᓂᐊᕐᕕᖕᓂ ᐃᒃᐱᖕᓇᓗᐊᖅᑐᓂᒃ ᐅᖃᓪᓚᐅᓯᖃᖁᓪᓗᒋᑦ ᓱᕈᓯᑦ 

ᖁᓄᔪᕐᓂᐊᖅᑕᐅᔪᕕᓂᐅᑎᓪᓗᒋᑦ, ᑭᓯᐊᓂᓕ ᕿᒥᕐᕈᓇᒃᑕᐅᓚᐅᖅᓯᒪᖏᑦᑐᑦ ᐅᕝᕙᓗ ᐊᑐᓕᖅᑎᑕᐅᓚᐅᖅᓯᒪᖏᑦᑐᑦ 

ᐃᓄᖕᓄᑦ ᑐᕌᖓᓂᐊᕐᓗᑎᒃ ᐊᒻᒪ ᐊᑐᐃᓐᓇᐅᔪᑦ ᑭᓯᐊᓂ ᖃᓪᓗᓈᑎᑐᑦ.  ᐃᓕᓐᓂᐊᖅᑐᑦ ᐅᖃᐅᓯᖃᕈᓐᓇᕐᒥᔪᑦ ᖃᓄᖅ 

ᐃᓅᖃᑎᒥᖕᓂᒃ ᐅᐱᒍᓱᖕᓂᕐᒥᒃ ᑕᑯᒃᓴᐅᑎᑦᓯᔪᓐᓇᕐᒪᖔᑕ, ᑭᓱᓪᓗ ᐊᑐᕆᐊᖃᖏᒻᒪᖔᑕ, ᖃᓄᐃᓕᐅᕋᔭᕐᒪᖔᑕᓗ 

ᑎᒦᑦ ᐊᑐᕐᓂᕐᓗᒃᑕᐅᑎᓪᓗᒍ ᐅᐱᓐᓇᖏᑦᑐᒃᑯᑦ (ᓄᓕᐊᕐᓂᒃᑯᑦ ᐅᕝᕙᓗ ᐊᓯᐊᒍᑦ), ᐊᒻᒪ ᑭᓇᒃᑯᑐᐃᓐᓇᑦᑎᐊᑦ, ᓱᕈᓯᑦ 

ᐱᖃᓯᐅᑎᓪᓗᒋᑦ, ᐅᐱᒋᔭᐅᑦᑎᐊᕆᐊᖃᕐᒪᑕ ᑎᒥᖏᑦ ᐱᖃᓯᐅᑎᓗᒋᑦ. 

 

g) ᓄᓇᓕᖕᓂ ᖃᓄᐃᓕᐅᖅᑎᑦᓯᓂᖅ 

 

ᐃᓄᐃᑦ ᐃᓕᖅᑯᓯᖏᓐᓄᑦ ᐊᒻᒪ ᐃᓕᓐᓂᐊᖅᑎᑦᓯᓂᕐᒧᑦ ᐱᓕᕆᐊᖑᔪᑦ ᐊᑐᖅᑕᐅᖃᑦᑕᕈᓐᓇᖅᑐᑦ 

ᖃᓄᐃᓕᐅᖅᑎᑦᓯᓗᑎᒃ ᐃᓕᓴᐃᓗᑎᒃ ᐊᒻᒪ ᐱᕙᓪᓕᖁᓪᓗᒍ ᐊᒃᑐᐃᓂᕆᔭᖓ ᑐᓴᖅᑎᑦᓯᒐᓱᐊᕐᓂᐅᑉ.  ᐅᒃᑐᑎᒋᓗᒍ, 

ᑐᓴᐅᒪᑎᑦᓯᔾᔪᑎᐅᔪᑦ ᐊᑐᐃᓐᓇᕈᖅᑕᐅᔪᓐᓇᖅᑐᑦ ᖃᓄᐃᓕᐅᖅᑎᑦᓯᑎᓪᓗᒋᑦ ᓲᕐᓗ ᐃᒪᐃᑦᑐᓂ: 

 

 ᕼᐊᒪᓚᐅᒃᑯᑦ ᐅᓪᓗᖁᑎᖓᓐᓂᒃ ᓇᓪᓕᐅᓐᓂᖅᓱᐅᖅᑎᓪᓗᒋᑦ 

 ᓄᓇᕗᒥ ᓇᓪᓕᐅᓐᓂᖅᓯᐅᑎᓪᓗᒋᑦ 

 ᖁᓐᖏᐊᖅᑕᐅᔪᖃᖅᑎᓪᓗᒍ ᐱᓐᖑᐊᖅᑎᓂᒃ ᑎᑕᒃᓂᒡᓘᓐᓃᑦ ᑕᑯᒃᓴᐅᑎᑦᓯᖁᓪᓗᒋᑦ ᕿᑐᕐᖓᖃᕐᓂᕐᒧᑦ 

ᐱᓕᒻᒪᒃᓴᐃᓂᕐᒥᒃ ᐅᕝᕙᓗ ᐅᖃᐅᓯᖃᕐᓂᕐᒥᒃ ᖁᓄᔪᕐᓂᐊᕐᓂᒃᑯᑦ ᐊᑐᕐᓂᕐᓗᐃᓂᕐᒥᒃ.  ᐃᓄᐃᑦ ᐃᓕᖅᑯᓯᖓᑦ 

ᐃᓕᓴᐃᔾᔪᓯᑐᖃᖓᑕ ᐃᖏᕐᕋᓂᕆᓚᐅᕐᒪᒍ ᑕᑯᓐᓇᖅᑎᑦᓯᓪᓗᑎᒃ ᐃᓕᓴᐃᕙᓚᐅᕐᒪᑕ; 

 ᓄᓇᓕᖕᓂ ᓴᓇᓐᖑᐊᖅᑎᑦ ᑎᑎᕋᐅᔭᖅᑎᑦ ᐃᓚᐅᑎᑕᐅᓗᑎᒃ ᑕᑯᒃᓴᐅᑎᑦᓯᖃᑦᑕᕐᓗᑎᒃ, ᐊᒥᐊᖅᑕᐅᓯᒪᔪᓂᒃ, 

ᑎᑎᕋᐅᔭᕐᓂᒃᑯᓪᓗ ᐱᒃᑯᓴᐅᔾᔪᐊᖅᑎᑦᓯᖃᑦᑕᕐᓗᑎᒃ, ᐊᑭᓐᓇᕐᒥᐅᑕᓕᐅᕐᓂᒃᑯᑦ, ᐊᓯᖏᑎᒍᓪᓗᓕ, ᐊᒻᒪ 

ᑐᓴᒐᒃᓴᑦ ᑕᒪᒃᑯᐊ ᐱᓕᕆᔾᔪᑎᒃᓴᓪᓗ ᐊᑐᐃᓐᓇᐅᑎᖃᑦᑕᕐᓗᒋᑦ ᖃᓄᐃᓕᐅᖅᑐᖃᖅᑎᓪᓗᒍ ᐱᖃᓯᐅᑎᓗᒋᑦ 

ᐃᓅᓯᓕᕆᔨᖃᖅᑎᑦᓯᓗᑎᒃ ᐅᕝᕙᓗ ᐃᑲᔪᕈᓐᓇᖅᑐᒥᒃ ᓇᒧᓐᖓᐅᒋᐊᖃᕐᒪᖔᑦ ᐱᔨᑦᓯᖅᑎᒥᒃ ᐱᑕᖃᕐᓗᓂ 

ᐱᔭᕆᐊᖃᖅᐸᑦ. 

 ᐃᓚᐅᓂᖅ ᐃᓕᓐᓂᐊᖅᑎᑦᓯᓗᑎᒃ ᐱᓕᕆᐊᖃᖅᑎᓪᓗᒋᑦ ᓱᕐᓗ ᒥᖅᓱᖅᑎᑦᓯᓂᒃᑯᑦ ᐅᖃᖃᑎᖃᐅᔮᔪᒡᓗᑎᒃ 

ᖁᓄᔪᕐᓂᐊᕐᓂᒃᑯᑦ ᐊᑐᕐᓂᕐᓗᐃᑎᑦᓯᑦᑕᐃᓕᒪᕐᓂᒧᑦ ᓱᕈᓯᕐᓂᒃ ᐊᒻᒪ ᒪᒥᓴᕐᓂᕐᒥᒃ; 

 ᒪᒥᓴᕐᓂᒃᑯᑦ ᐃᓕᓐᓂᐊᓯᓐᓈᑦ ᑲᑎᒪᑎᑦᓯᓂᖅ. ᑕᐃᒪᓕ ᐅᖃᐅᓯᖃᖅᑎᓪᓗᑎᑦ ᒪᒥᓴᕐᓂᕐᒥᒃ ᐅᓄᕐᓂᖅᓴᐅᔪᑦ 

ᐃᓚᐅᔪᒪᓂᖃᕐᓂᐊᖅᑐᑦ. ᐃᓚᖏᑦ ᑐᓴᒐᒃᓴᑐᐃᓐᓇᕐᒧᑦ ᐅᐸᒍᑎᓗᐊᕈᓐᓇᖏᒻᒪᑕ ᐅᖃᐅᓯᖃᖅᑎᓪᓗᒋᑦ 

ᓱᕈᓯᕐᓂᒃ ᖁᓄᔪᕐᓂᐊᖅᑕᐅᕙᒃᑐᓂᒃ. 

 ᑲᓇᑕᐅᑉ ᒐᕙᒪᒃᑯᖏᓐᓂ ᒥᓂᔅᑕᖓᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪ ᐊᓯᖏᑦ ᖃᐅᔨᒪᔭᐅᓪᓚᕆᒃᑐᑦ 

ᐊᐱᕆᔭᐅᔪᓐᓇᖅᑐᑦ ᐅᖃᓪᓚᒋᐊᖅᑐᖁᔭᐅᓗᑎᒃ ᓱᕈᓯᕐᓂᒃ ᖁᓄᔪᕐᓂᐊᕐᓂᒃᑯᑦ ᐱᓂᕐᓗᐃᑦᑕᓕᓂᐅᑉ ᒥᒃᓵᓄᑦ. 

 

h) ᑕᓚᕖᓴᖅ 

 

ᓇᓕᕌᕈᑎᑦ ᐊᑐᖅᑕᐅᔪᓐᓇᕐᓂᖓ ᑕᓚᕖᓴᐅᑉ ᐊᑑᑎᖃᑦᑎᐊᖅᐳᑦ ᓴᓇᕐᕈᑕᐅᓗᓂ ᑐᓴᐅᒪᑎᑦᓯᒐᓱᐊᕈᑎᑦ ᐅᑯᓂᖓ 

ᐱᖃᓯᐅᔾᔨᔪᓐᓇᖅᐳᑦ: 

 ᑕᑯᒃᓴᐅᑎᑦᓯᓗᑎᒃ ᑐᓴᒐᒃᓴᓂᒃ ᓄᓇᓕᖕᓂ ᐱᕙᓪᓕᐊᔪᓄᑦ ᑕᑯᒃᓴᐅᕝᕕᖓᒍᑦ ᑕᓚᕖᓴᒃᑯᑦ. 

 ᐱᓕᕆᖃᑎᒋᔭᐅᓗᑎᒃ ᐊᔾᔨᓕᐅᕆᔨᑦ ᑕᕐᕆᔭᒐᓂᒃ ᐊᒻᒪ ᑲᒻᐸᓂᐅᔪᑦ ᑕᑯᒃᓴᐅᔪᒃᓴᓂᒃ ᑕᓚᕖᓴᒃᑯᑦ 

ᓴᓇᖁᓪᓗᒋᑦ ᐅᕝᕙᓗ ᑐᓴᒐᒃᓴᓂᒃ. 

 ᐊᑐᖅᑕᐅᓗᑎᒃ ᐃᓘᓐᓇᖏᑦ ᐅᖄᓚᕋᖅᑎᑦᓯᓂᐅᔪᖅ ᑕᖅᑲᒃᑯᐊ ᑐᓴᕐᓂᖅᓴᐅᖁᓪᓗᒋᑦ ᐃᓚᐅᓂᖅᓴᐅᓂᐊᕐᒪᑕ 

ᑕᒪᑐᒧᖓ ᐱᓕᕆᐊᖃᖅᑎᓪᓗᒋᑦ. 

 

ᑕᑯᒃᓴᐅᔪᒃᓴᑦ ᑕᓚᕖᓴᒃᑯᑦ ᐱᑐᒃᑕᐅᔪᓐᓇᕐᓗᑎᒃ YouTube−ᑯᑦ, ᐸᐅᒃᑑᑎᒃᑯᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂ, 

ᐊᒻᒪ ᐊᓯᖏᓐᓂ ᐱᑐᒡᕕᐅᔪᓂ. 

ᑐᓴᒐᒃᓴᓕᕆᔨᓂᒃ ᐱᓕᕆᖃᑎᖃᕐᓂᐊᕐᓗᑎᒃ ᐸᕐᓇᐅᑎᑦ 

ᐊᑑᑎᖃᕐᓂᖅᐹᖑᓂᐊᕐᓗᓂ, ᑖᓐᓇ "ᖁᕕᐊᓱᒃᐳᖓ ᑲᑉᐱᐊᓇᖏᑦᑐᒦᒃᑲᒪ" ᐅᔾᔨᕈᓱᓕᖅᑎᑦᓯᓂᕐᒧᑦ ᑐᓴᐅᒪᑎᑦᓯᓂᕐᒧᑦ 

ᐃᒪᐃᓕᐅᕆᐊᖃᕋᔭᖅᐳᖅ: 

 ᓇᓗᓇᐃᖅᓯᓗᑎᒃ ᐸᐅᒃᑑᑎᒃᑯᓐᓄᑦ ᐅᖃᖅᑎᐅᓂᐊᖅᑐᒥᒃ, ᐃᖅᑲᓇᐃᔭᖅᑎ, ᑲᑎᒪᔨᑦ. 

 ᓴᓇᓗᑎᒃ ᑐᓴᖅᑕᐅᔭᕆᐊᖃᓪᓗᐊᑕᖅᑐᓂᒃ ᐊᒻᒪ ᐅᖃᐅᑕᐅᕆᐊᖃᓪᓗᐊᑕᖅᑐᓂᒃ ᑐᓴᒐᒃᓴᓕᕆᔨᒃᑯᓐᓄᑦ 

ᐅᖃᓪᓚᒃᑎᐅᓂᐊᖅᑐᓄᑦ ᐱᖃᓯᐅᑎᓗᒋᑦ ᑐᓴᒐᒃᓴᑦ ᐅᓂᒃᑳᖅᓯᒪᔪᑦ ᐅᔾᔨᕈᓱᓕᖅᑎᑦᓯᒐᓱᐊᕐᓂᕐᒧᑦ 

ᑐᓴᐅᒪᔾᒧᑎᓂ, ᒫᓐᓇᒧᑦ ᑎᑭᓪᓗᒍ ᐱᓕᕆᓯᒪᔭᖏᑦ, ᓂᕆᐅᒋᔭᐅᔪᓪᓗ ᐊᒃᑐᐃᓂᕆᓄᓂᐊᖅᑕᖏᑦ, 

ᐊᐱᖅᑯᑕᐅᒐᔪᒃᑐᑦ ᑭᒡᒍᓯᖏᓪᓗ ᐊᓯᖏᓪᓗ. 

 ᑐᓂᐅᖅᑲᐃᓂᖅ ᑐᓴᒐᒃᓴᓕᕆᔨᒃᑯᓐᓄᑦ ᓴᖅᑭᑦᑕᕆᐊᖃᖅᑐᓂᒃ ᑕᐃᒪᓐᖓᑦ ᐅᔾᔨᕈᓱᓕᖅᑎᑦᓯᒐᓱᐊᕐᓂᕐᒧᑦ 

ᑐᓴᖅᑎᑦᓯᓂᖃᕋᓱᐊᖅᑎᓪᓗᒋᑦ ᐱᒋᐊᕐᓂᖓᓂ ᓴᖅᑭᑦᑎᓗᑎᒃ ᓯᕗᕐᓕᕐᒥ ᐱᒋᐊᓚᐅᖏᓐᓂᖓᓂ 

ᐅᔾᔨᕈᓱᓕᖅᑎᑦᓯᓂᕐᒧᑦ ᑐᓴᐅᒪᑎᑦᓯᓂᐅᒐᔭᖅᑐᖅ ᐊᒻᒪ ᐊᓪᓗᖅᑕᖅᑕᐅᔪᑦ. 

 ᓴᓇᓗᑎᒃ ᑐᓴᐅᑎᑎᒍᑦ ᑐᓴᒐᒃᓴᐅᒐᔭᖅᑐᓂᒃ ᓄᓇᓕᖕᓂ ᐊᒻᒪ ᐊᒡᒍᖅᑐᖅᓯᒪᓂᕐᒥ ᐅᑭᐅᖅᑕᖅᑐᓪᓗ 

ᒐᕙᒪᖏᓐᓂ/ᑲᓇᑕᐅᓪᓗ ᐊᒡᒍᖅᑐᖅᓯᒪᓂᖏᑕ ᒐᕙᒪᖏᓐᓂ ᓈᓚᐅᑎᖃᕐᕕᒃᑎᒍᑦ. 

 ᐋᖅᑭᒡᓱᐃᓗᑎᒃ ᐊᐱᖅᓱᐃᖃᑦᑕᕐᓂᕐᒥᒃ ᐅᑭᐅᖅᑕᖅᑐᕐᒥᐅᑕᓂᒃ ᐊᒻᒪ ᑐᓴᒐᒃᓴᓕᕆᔨᐅᔪᑦ ᐊᑐᖅᑕᐅᓗᑎᒃ 

ᑲᔪᖏᖅᓴᐃᖁᓪᓗᒋᑦ ᐅᔾᔨᕈᓱᓕᖅᑎᑦᓯᒐᓱᐊᕐᓂᕐᒧᑦ ᑐᓴᒐᒃᓴᒥᒃ. ᑕᑎᒋᖃᑦᑕᕐᓗᒋᑦ ᐅᖃᓪᓚᒃᑎᒋᔭᐅᔪᑦ 

ᓇᓗᓇᐃᖅᑕᐅᓯᒪᔪᑦ ᖁᓛᓂ ᐱᖃᓯᐅᔾᔨᓯᒪᖕᒥᔪᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᓐᓄᑦ ᐃᓚᒋᔭᐅᔪᓂᒃ ᐊᒻᒪ 

ᐃᔾᔪᐊᒐᒃᓴᒃᑎᐊᕙᖕᓂᒃ ᐊᔾᔪᒥᒋᔭᐅᔪᓂᒃ. 

 ᓴᓇᓗᑎᒃ ᑲᔪᖏᖅᓴᐅᑎᒃᓴᓂᒃ ᑕᑯᒃᓴᐅᒐᔭᖅᑐᓂᒃ ᐅᑭᐅᖅᑕᖅᑐᕐᒥᐅᑦ ᐱᕙᓪᓕᐊᔪᖁᑎᖏᑎᒍᑦ 

ᑎᑎᕋᖅᓯᒪᔪᑎᒍᑦ. 

 ᐱᓕᕆᖃᑎᒋᓗᒋᑦ ᐅᑭᐅᖅᑕᖅᑐᕐᒥ ᑐᓴᒐᒃᓴᓕᕆᔨᑦ ᐅᓂᒃᑳᖁᓪᓗᒋᑦ ᐸᐅᒃᑑᑎᒃᑯᑦ 

ᐃᖅᑲᓇᐃᔭᕐᓂᕆᔭᖓᓐᓂᒃ ᐃᓚᒌᑦ ᐋᓐᓂᖅᑎᕆᖃᑦᑕᐅᑎᓂᖏᑕ ᐊᒻᒪ ᖁᓄᔪᕐᓂᐊᕐᓂᒃᑯᑦ 

ᐊᑐᕐᓂᕐᓗᐃᓂᐅᑉ ᒥᒃᓵᓄᑦ. 

 ᑕᑯᒃᓴᐅᔪᒃᓴᓂᒃ ᓂᐅᕕᕈᓐᓇᑐᐃᓐᓇᕆᐊᓕᑦ ᐅᑭᐅᖅᑕᖅᑐᕐᒥᐅᑦ ᑎᑎᕋᖅᓯᒪᔪᑎᒍᑦ 

ᐱᕙᓪᓕᐊᔪᖁᑎᖏᑎᒍᑦ. 

 

ᐱᒋᐊᕐᓂᖓᓂ ᑐᓴᐅᒪᑎᑦᓯᓂᕐᒧᑦ ᐱᓕᕆᐊᒃᓴᑦ 

 ᓇᓗᓇᐃᕐᓗᒋᑦ ᑐᓴᒐᒃᓴᓕᕆᔨᓄᑦ ᐅᖃᓪᓚᒃᑎᐅᓂᐊᖃᖅᑐᖅ ᐅᔾᔨᕈᓱᓕᖅᑎᑦᓯᓂᕐᒧᑦ 

ᑐᓴᖅᑎᑦᓯᒐᓱᐊᖅᑎᓪᓗᒋᑦ.  ᐅᖃᓪᓚᒍᓐᓇᑦᑎᐊᕐᓗᑎᒃ ᐃᓄᒃᑎᑐᑦ ᐊᒻᒪ ᖃᓪᓗᓇᐅᔭᕈᓐᓇᑦᑎᐊᕐᓗᑎᒃ. 

 ᑳᓐᑐᕌᒃᑕᐅᓯᒪᔪᑦ ᑐᓵᔨᑦ ᐊᔾᔨᒌᖏᑦᑐᓂ ᐊᒡᒍᖅᑐᖅᓯᒪᓂᕐᓂ ᓇᓗᓇᐃᖅᑕᐅᖁᓪᓗᒋᑦ ᐊᑐᐃᓐᓇᐅᓂᖏᑦ 

ᐊᒻᒪ ᐊᑭᒋᔭᖏᑦ. 

 ᑎᑎᕋᖅᑕᐅᓗᑎᒃ ᐱᓕᕆᖃᑎᒋᔭᐅᔪᓐᓇᖅᑐᑦ ᐱᓕᕆᕝᕕᖁᑎᖏᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᐊᓂ 

ᒐᕙᒪᐅᔪᑦ/ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂ, ᐊᒡᒍᖅᑐᖅᓯᒪᓂᐅᑉ ᒐᕙᒪᖏᓐᓂ ᐊᒻᒪ ᑲᓇᑕᐅᒥ ᐃᓄᐃᑦ 

ᑲᑐᔾᔨᖃᑎᒌᖏᑦ , ᐊᒻᒪ ᐊᒡᒍᖅᑐᖅᓯᒪᓂᕐᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ 

ᑐᓴᖅᑎᓪᓗᒋᑦ ᐅᔾᔨᕈᓱᓕᖅᑎᑦᓯᒐᓱᐊᕐᓂᕐᒧᑦ ᑐᓴᐅᒪᑎᑦᓯᓂᐊᕐᓂᖏᓐᓄᑦ ᐊᒻᒪ ᖃᓄᖅ 

ᐃᓚᐅᓂᖃᕈᓐᓇᕐᒪᖔᑕ. 

 ᑎᑎᕋᖅᑕᐅᓗᑎᒃ ᑐᓴᕆᐊᕐᕕᐅᔪᓐᓇᖅᑐᑦ ᐊᑎᖏᑦ (ᐊᑐᕐᓂᕐᓗᐃᑦᑕᐃᓕᑎᑦᓯᓂᕐᒧᑦ ᐊᒻᒪ 

ᐃᑲᔪᖅᑐᐃᔨᐅᔪᑦ ᐱᓕᕆᕝᕕᖁᑎᖏᑦ, ᐋᓐᓂᐊᓯᐅᑎᑦ/ᓘᒃᑖᑦ, ᐃᓕᓐᓂᐊᖅᑐᓕᕆᓂᕐᒧᑦ ᑕᑎᒪᔨᖏᑦ, 

ᐅᑭᐅᖅᑕᖅᑐᕐᒥᐅᑦ ᐊᒻᒪ ᑐᓴᒐᒃᓴᓕᕆᔨᑦ, ᐃᓄᐃᑦ ᑎᒥᖁᑎᖏᑦ ᐊᓯᖏᓪᓗ). 

 ᑎᑎᕋᖅᑕᐅᓗᑎᒃ ᐅᓪᓗᖅᓯᐅᑎᑎᒍᑦ ᓂᕆᐅᒋᔭᐅᔪᑦ ᐅᓪᓗᐃᑦ ᖃᖓᐅᓂᖏᑦ ᓴᖅᑭᑉᐸᓪᓕᐊᓂᐊᕐᓂᕆᔭᖓ 

ᐅᔾᔨᕈᓱᓕᖅᑎᑦᓯᕐᓂᒧᑦ ᑐᓴᒐᒃᓴᐅᔪᑦ. 

 ᑎᑎᕋᖅᑕᐅᓗᑎᒃ ᐱᒻᒪᕆᐅᔪᑦ ᖃᓄᐃᓕᐅᕈᑕᐅᓂᐊᖅᑐᑦ ᐅᓪᓗᖏᑦ ᐃᓄᐃᑦ ᓄᓇᖓᓐᓂ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᑕ ᐊᖅᑯᑕᐅᖁᓪᓗᒋᑦ ᑕᒪᑐᒥᖓ ᑐᓴᐅᒪᑎᑦᓯᓂᕐᒧᑦ ᐱᓕᕆᐊᖃᕐᓂᖏᓐᓂ. 

 ᓴᓇᓗᑎᒃ Facebook−ᑯᑦ ᑕᑯᒃᓴᐅᔪᒃᓴᓂᒃ, ᐊᓯᐊᒍᑦ ᐸᐅᒃᑑᑎᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᐊᑕ, 

YouTube−ᑯᓪᓗ ᑕᑯᓐᓇᒐᒃᓴᖃᕐᓗᑎᒃ. 

 ᓴᓇᓗᑎᒃ ᑎᑎᕋᖅᓯᒪᔪᓂᒃ ᑐᓴᖅᑕᐅᔪᒃᓴᓂᒃ ᑐᓴᒐᒃᓴᓂᒃ. 

 ᓴᖅᑭᑦᑎᓗᑎᒃ ᐅᖃᓪᓚᐅᓯᖃᖅᑎᓪᓗᒋᑦ ᐊᑐᖅᑕᐅᓂᐊᖅᑐᓂᒃ ᐊᒻᒪ ᐊᐱᖅᑯᑕᐅᒐᔪᒃᑐᑦ ᑭᒡᒍᓯᖏᓪᓗ 

ᐊᑐᖅᑕᐅᓂᐊᖅᑐᓂᒃ ᐅᖃᓪᓚᒃᑎᒋᔭᐅᔪᒧᑦ ᐊᒻᒪ ᑐᓴᒐᒃᓴᓕᕆᔨᒃᑯᓐᓄᑦ. 

 ᐅᓪᓗᒥᓂᓴᓐᖑᖅᑎᖃᑦᑕᕐᓗᒍ ᐸᐅᒃᑑᑎᒃᑯᑦ ᖃᕆᑕᐅᔭᒃᑯᑦ ᑐᓴᕆᐊᕐᕕᖁᑎᖓᑦ ᐊᒻᒪ Facebook-ᒥ 

ᑐᓴᒐᒃᓴᖏᑦ ᐱᓪᓗᒍ ᐅᔾᔨᕈᓱᓕᖅᑎᑦᓯᒐᓱᐊᕐᓂᕐᒧᑦ ᑐᓴᐅᒪᑎᑦᓯᓂᐅᔪᖅ ᐊᒻᒪ ᓂᐱᓕᐅᕆᔪᓐᓇᕐᓗᑎᒃ 

ᑎᑎᕋᖅᓯᒪᔪᓂᒃ ᐊᒻᒪ ᐱᕙᓪᓕᐊᔪᓂᒃ ᐊᑯᓚᐃᑦᑐᒃᑯᑦ. 

 ᑎᑎᕋᖅᑕᐅᓗᑎᒃ ᐱᕙᓪᓕᐊᔪᓕᕆᔨᒃᑯᓐᓄᑦ ᓴᖅᑭᑕᐅᓂᐊᖅᑐᑦ ᑐᓴᖅᑎᑦᓯᓗᑎᒃ ᓴᖅᑭᓐᓂᐊᕐᓂᖓᓂᒃ 

ᖁᕕᐊᓱᒃᑐᖓ ᑲᑉᐱᐊᓇᖏᑦᑐᒦᓐᓇᒪ ᑕᐃᔭᐅᔪᖅ ᐱᓕᕆᔭᐅᓂᖓᓂᒃ ᐅᔾᔨᕈᓱᓕᖅᑎᑦᓯᒐᓱᐊᕐᓗᑎᒃ 

ᑐᓴᖅᑎᑦᓯᓂᐅᔪᖅ 

 ᑐᓴᖅᑎᓪᓗᒋᑦ ᐅᑭᐅᖅᑕᖅᑐᕐᒥ ᑐᓴᒐᒃᓴᑎᒍᑦ ᐱᕙᓪᓕᐊᔪᓕᕆᔨᐅᔪᑦ (ᑎᑎᖅᑲᑎᒍᑦ  ᐅᖃᓕᒫᒐᑎᒍᓪᓗ) 

ᓴᓇᔭᐅᖁᓪᓗᒋᑦ ᐱᕙᓪᓕᐊᔪᑎᒍᑦ ᐊᒻᒪ ᐅᓂᒃᑲᐅᓯᐅᑦᑎᐊᖁᓪᓗᒍ ᐅᔾᔨᕈᓱᓕᖅᑎᑦᓯᓂᐅᔪᒧᑦ 

ᐱᓕᕆᔭᐅᔪᖅ. 

 


